
RE RATA GO BONA JESU

 Le ka dula. (Ke a go leboga Ngwanešu Borders.) Ka kgonthe
ke monyetla wo mobotse go ba fa ka San Jose bošegong

bjo. Nka no bolela gore ye e bile taletšo ya ka ya mathomo go
California, gomme ke bile mengwaga ye lesomenne go fihla mo.
Ke bile gohle go dikologa mogohle gape, eupša mafelelong ka
fihla San Jose. Gomme ke kwele gore ke be ke eya go tla nako ye,
ka kgonthe go tsikintše pelo ya ka, ka gore go be go le modiša
yo mongwe mo, mohlomongwe o sefaleng bošegong bjo, yo a
mphilego taletšo ya mathomo mengwaga ye lesomenne ya go
feta, gomme ya ka ya mathomo.
2 Kafao, ke—ke lebeletše go dikologa godimo ga mmepe, le
godimo, ke be ke le Fresno, le tikologong, ke e thunya, gomme ke
no fihla mo. Le a tseba, ba dula ba re tše kaone ke tša mafelelo,
a seo…? “Bolokela tše kaone mafelelong.” A seo ke se e lego
sona? Tisete. Go lebelelega batheeletši ba bakaone ba bošegong
bjo, kafao, ditetelo tše kgolo mo difahlegong tša lena, go lebega
o ka re le lebeletše se sengwe go direga. Gona ke a dumela se ke,
Morena o bolokile sa mafelelo, se sekaonekaone.
3 Re sa tšwa go tswalela kopano ye kgolo tlase go Angelus
Temple. Gomme re bile le nako ya go kgahliša tlase kua.Morena o
re šegofaditše, le go re fa makgolo a disoulo, mabopaki a magolo
a mehuta yohle, ditulo tša bagolofadi, dikhote.
4 Mosetsana yo moswa, wa lekhalate o biditšwe ka kopanong,
gomme ke a dumela ke na le bopaki bja gagwe godimo kua, gore
o be a na le dirurugi tše pedi tšeo di fetogilego kankere, se tee ka
lehlakoreng le lengwe le le lengwe, seo ngaka a bego a sa kgone
go se kgwatha, se be se šetše se fetile seo. Gomme mo matšatšing
a mabedi, ngaka ya go swana ga se e kgone go hwetša selo ka
tšona le gannyane, di be di ile. Kafao, e no ba go bontšha gore
Morena wa rena o sa le Morena, gore O sa buša le go rena. Ke
thabetše seo kudu.
5 Bjale, go nyamiša kudu re no ba le matšatši a mararo, ke
duma ge nkabe re no ba le dibeke tše tharo, goba dibeke tše
nne, goba se sengwe, gore ka kgonthe re kgone go—go ipshina
mmogo. Bjale, ke thakgetše kudu go kwa gore tirišano yohle ye
kaone ye ya badiša bohle ba go fapana, ba go fapana, Church of
God, Assemblies of God, le bohle—bohle ba bona, yo mongwe le
yo mongwe…dikerekemaina tšohle tša go fapana tša baena ba
Full Gospel di dirišane ka botlalo. Re leboga seo bjang! Seo se no
laetša gore ge Modimo a tsena ka go e ka ba eng, re ka no lahlela
diphapano le go tloga thwi ka morago ga Modimo, a ga re?
6 Ke a dumela yeo ke tsela ye go tla bago letšatši le lengwe ge
A etla. Re tla no lebala se rena, sekibo re lego, le go tšeela thwi

ntle ka morago ga Gagwe ka Tlhatlogo.

7 Go be go fela, go dišeng dikgomo, re be re fela re sepetša
Polasa ya kgale ya Tripod, godimo ka Colorado, gomme ke be
ke thuša go tšeela dikgomo godimo ka seruthwane sa ngwaga.
Gomme ge re fihla go legora la go hlehla, ke na le nnete lena
baena le tseba se legora la go hlehla le lego, gabotse, molemiši
o be a tla ema fale le go bala dikgomo tšela ge di ile go kgabola
gomme a di hlodišiša. Bjale, molemiši ga se a ke a neela šedi ye
ntši kudu ka sekibo se di bilego le sona, ka baka la gore go be go
le mehuta yohle ya dikibo, eupša o šeditše theke ya madi, e be e
le tabakgolo. Ka gona e be e le sekibo sefe, e be e swanetše go ba
motswalwahlwahlwa wa Hereford, goba e be e ka se kgone go ya
ka sethokgweng sela bakeng sa go fudiša selemo.

8 Ke nagana ke ka tsela ye go tla bago ka Kahlolong, A ka se
hlokomele ke sekibo sefe re se aperego, eupša O tla šetša theke
yela ya Madi, yeo—yeo e lego godimo ga rena, tšohle ka theke ya
Madi. Ke thakgetše kudu gore ke hlwekišwa ke Madi ao. Madi
ale a re hlwekiša bjale go tšwa go dibe tša rena tšohle, gomme re
ema re lokafaditšwe ka Bogoneng bja Gagwe, ka baka la lerato
la Kriste le le tšholletšwego ka dipelong tša rena.

9 Bjale, ditirelo bošegong bjo, ke naganne e tla ba bošego
bjo bonnyane mohuta wa go tlwaelana, gomme, seng sa
rena. Gomme—gomme ka gona gosasa morago ga sekgalela ka
masometharo a pedi ke swanetše go bolela. Ka mehla, ga ke
bolele ka tirelo ya morago ga sekgalela, ke na le yo mongwe go
dira seo, eupša nako ye, go beng gore tirelo e ka pela, gomme
feela matšatši a mararo, gabotse, ke tšere tirelo ya morago ga
sekgalela, le yona.

10 Bjale, lena ba le kgonago go tla ntle gosasa morago ga
sekgalela, dikarata tša thapelo di filwe ka morago ga sekgalela,
gape. Ba tla…Ke tla be ke bolela go dikgalela tše pedi tša
go latela ka tumelo ya Abraham, go ruta. Kafao, re tla thaba
go lena go tla ntle le go ipshina ka se, ge ka kgonagalo le
ka kgona. Gomme ka gona gosasa bošego e tla ba mathomo a
tirelo, masometharo a šupa gape. Ke nagana yeo ke nnete, a ga
se yona, ngwanešu? Masometharo a šupa. Gomme ka gona, ga
ke tsebe ka difihlolo tša bodiredi, ga se ke fihlele go bolela le
baena gabjale, ge eba go tla ba e tee, goba aowa, goba ke eng
ba tla bago le yona, yeo e tla tsebišwago go tšwa fa. Gomme
ka gona—ka gona gosasa bošego ka masometharo a šupa, re
tla thoma thwi morago gape, gomme—gomme, ka methalo ya
thapelo, go rapelela balwetši, molaetša pele, gomme morago go
rapelela balwetši, morago Labohlano morago ga sekgalela, gape,
le Labohlano bošego. Kafao, re letetše dilo tše kgolo.

11 Ke ya gae feela bakeng sa letšatši goba a mabedi go khutša,
le go bušetša bana ba ka morago sekolong. Gomme morago, ke

ya Australia, New Zealand, le go kgabola Bohlabela. Gomme re
holofela go tla morago mo gape ka go lehlabula la ngwaga.
12 Bjale, pele re bula Puku yaGagwe, a re boleleng leMongwadi
ge re inamiša dihlogo tša rena ka thapelo.
13 Morena yo bohlokwa, ke wo mongwe wa menyetla ye
megologolo re ka kgonago go e nagana, ke go tla pele ga Gago
ka dihlogo tše di inamilego Leineng la Morena Jesu, gobane
O tshepišitše gore O tla re kwa: “Kgopelang Tate e ka ba eng
Leineng la Ka, Ke tla e dira.”
14 Re a rapela, Morena, pele, O tla re lebalela go mafokodi ohle
a rena. Re no nyaka go ema re hlwekile bošegong bjo, Morena,
ka dipelo tše di bulegilego, re ikwela Bogona bjo bja go makatša
bja Moya wo Mokgethwa. A nke A no tsena ka dipelong tša rena
bošegong bjo, gomme a re rute dilo tše kgolo, go re laetša maatla
a Gagwe go rata, le go direla, le go fodiša. Hwetša letago go tšwa
tirelong.
15 Morena, re a Go leboga bakeng sa tirišano ye kgolo ye le
sehlopha se sekaone se sa banna. Re a rapela gore O tla ba
šegofatša ka go fetiša ka botlalo. Gomme a nke ye e be kopano ye
e tla gopolwago botelele, ka baka la tšhologelontle ya Moya wo
Mokgethwa godimo ga rena. Tološa dipelo tša rena mmogo bjalo
ka e tee.
16 Gomme a nke go se be le setulo sa bagolofadi se se šalago
magareng ga rena ge tirelo e fedile, a nke go se be le digole, go
se be ditlaišego tše di šalago, go se be yo a babjago, go se be yo
a sego a phološwa, a nke ba neele bophelo bja bona go Modimo.
Gomme a nke Modimo a hwetše letago go tšwa go tšohle tšeo re
lekago go di dira bakeng sa—bakeng sa Leina la Gagwe. E fe,
Morena. Gomme re tla inamiša dihlogo tša rena le go fa tumišo
go Wena, ka gore re a e kgopela, Leineng la Jesu. Amene.
17 Go beng modumedi ka Lengwalong, ke nagana ga go kopano
ya go felela ntle le palo ya Lentšu. Lentšu keMotheowaModimo.
Ke dumela Dithuto tšohle, se sengwe le se sengwe, se swanetše
go tla tlwa go tšwa go Lentšu la Modimo. Ke a dumela Modimo
a ka kgona go dira dilo tše di sego tša ngwalwa ka Lentšung, ka
baka la gore ke Yena Modimo, eupša ge feela ke tseba gore ke no
latela se A rilego O tla se dira, gona ke a tseba ke a rereša, ge
feela A rile O tla e dira.
18 Bjale, bošegong bjo, ke no nyaka go tšea nako…Bjale, ka
kgonthe re swanetše go ba le bonnyane mašego a mabedi goba a
mararo pele ebile re rapelela balwetši, go dira batho ba laelwe,
eupša feelamašego amararo go bamo, gona re swanetše go e dira
ka pela. Gomme ke nyaka le no swarelela go lentšu le lengwe le le
lengwe, gore le kgone go kwešiša (Ke amakala ge eba le kgona go
nkwa moragorago ka morago gabotse, ge le kgona. Seo se kaone.
Seo se lokile.), gore re ke re hwetše go tlimarela go Lentšu la
Modimo, gobane go bohlokwa gore re dire se.



4 LENTŠU LEO LE BOLETŠWEGO

19 Bjale, go tsebiša bodiredi, sa pele ke nyaka go bo dira go
hlaka ka kgonthe gore ga se nna mofodiši. Ga ke dumele go na le
mofodiši ka ntle ga Modimo. Ke nno ba le dikarabo tše dingwe
tša go makatša tša thapelo; ke rapelela balwetši. Ke a dumela
gore phodišo e be e akareditšwe ka go poelano. Ge poelano ya
kgale e bile le phodišo, gomme ye ke ye—ye kaonekaone, kafao
e swanetše go ba kaonana ka tsela ye nngwe le ye nngwe, e tla
swanela go ba, le yona, phodišo.
20 Bjale, ke a dumela gore dilo tšohle tše tšeo re ipshinago
ka tšona tša Kriste, di feditšwe bakeng sa rena kua Khalibari,
gore seo se boletše kanegelo fale gore “O gobaditšwe bakeng sa
dikarogo tša rena, gomme O tlapirigantšwe bakeng sa bokgopo
bja rena, gomme kotlo ya khutšo ya rena e be e le godimo ga
Gagwe, gomme ka megogoma ya Gagwe re fodišitšwe.” Sohle se
sengwemo go fetilego, se sengwe seoModimo a šetšego a se dirile,
gomme e no ba tumelo ya rena ya sebele ka go mošomo wo o
feditšwego gore re hwetše dikholego tša tlaišego ya Gagwe ya go
emela le lehu kuaKhalibari. Le a bona, ke se sengwe seoModimo
a šetšego a se dirile. Gomme e no ba batho mo sefaleng ga ba sa
na monyetla go feta yo motee ka moraragogo ga moago, e no ba
ge tumelo ya gago e e dumela gomme o ka kgona go e swara.
21 Gomme bjale, phodišo Kgethwa ga se morero wa rena go
beng fa, bjalo ka ge ke tsopola Ngwanešu Bosworth, o rile,
“Phodišo Kgethwa e bjalo ka tšeletši ye e yago godimo ga
huku. Ga o laetše hlapi huku, o no mo laetša tšeletši, kafao o
swara tšeletši gomme a hwetša huku.” Ke ka tsela ye go lego
ka phodišo Kgethwa. Ge motho a robetše mo ntlheng ya lehu,
gommemorago o swaraModimo bakeng sa phodišo, o hwetša…
Modimo o hwetša dihuku ka molomong wa gagwe, gona o bona
gore Modimo o a mo rata.
22 Bjalo ka modiši, kanegelo ya modiši e kile ya anegwa, gore
modiši o bile le nku ye e bilego le leoto le le robegilego, gomme o
rile, “Ke eng e hlotšego leoto la nku go robja?”

O rile, “Ke e dirile.”
O rile, “Gabotse, o swanetše go ba modiši yo sehlogo.”
O rile, “Aowa, ke e dirile gore ke kgone go e bontšha

tlhokomelo ya go ikgetha, gore e tle e ntatele.”
23 Gomme dinako tše dingwe Modimo o swanetše go re
dumelela go robala ka mokokotlo wa rena go lebelela godimo
go re dira—go re dira re tsebe gore O sa le Modimo. Dinako
tše dingwe dilo…Mangwalo ka go hlaka a rile, “Dilo tšohle di
šomela mmogo go iša go tše botse go bona ba ba ratagoModimo.”
Gomme re a tseba Mangwalo ke therešo.
24 Bjale, bjalo ka moreri, ke nna—ke nna thaere ya sephere;
ke—ke tla e bolela ka sohle se go ntikologa mo. Mogwera wa ka
wa go loka Booth-Clibborn, le ba bantši ba baena mo sefaleng
bošegong bjo, ba ke tsebago ke baithutamodimo ba kgonthe,

gomme ke no ba mošimane wa mogoma wa Kentucky, kafao ke—
ke…Bjale, lebalelang thula ga ka, ga a ne, tote, tšea, swara,
le polelo ya ka yohle, e nong go elelwa, nka no se tsebe Puku
gabotsebotse, eupša ke tseba Mongwadi gabotse ka kgonthe.
Gomme seo—seo ke se ke ithekgilego ka sona, ke—ke Mongwadi.
Kafao diphošo tša ka, le a tseba, O no e hlokomologa.
25 Bjale re nyaka go tšea thuto bošegong bjo, sa pele go bala
karolo ya Lengwalo e hwetšwago ka goMokgethwa Johane, tema
ya 12, temana ya 30, goba temana ya 20 a ke re, ya 21:

Gomme go be go le Bagerike ba ba itšego magareng ga
bona ba ba tlilego godimo go rapela monyanyeng:
Bona kagona ba tlile go Filipi, yo a bego a le wa

Bethsaida ya Galelia, gomme ba mo kganyoga, ba re,
Mohlomphegi, re rata go bona Jesu.

26 Bahebere 13:8 e rile:
Jesu Kriste o a swana maabane,…lehono, le go ya go

ile.
27 Bjale, ke a dumela gore Lengwalo lohle le filwe ka
tšhušumetšo. Gomme Lengwalo ke, le swanetše go ba nnete,
goba, Lona lohle ga se nnete, goba go ka no ba gore ge re ka re,
tše dingwe tša Lona ke nnete, gomme tše dingwe tša Lona ga se
nnete, gona re a itlhakahlakanya. Ke no dumela gore Lona lohle
ke therešo.
28 Bjale, nka no se kgone go ba le tumelo go Le dira lohle le
bonagatšwe, ditshepišo tša Lona le go ya pele, go di tliša go
phethega, eupša nka se tsoge ka ema ka tseleng ya yo mongwe
yo a nago le tumelo go e dira. Nka no se namele moo Henoge a
dirilego, le go tšea mosepelo wa morago ga sekgalela le Modimo,
le go ya Gae le Yena, nka no se be le tumelo ye ntši yela, gomme
nka no se be le tumelo ya go lekanela go goelela boka Joshua
yo a wešeditšego maboto fase, eupša ka kgonthe nka se eme ka
tseleng ya e ka ba mang yo a nago le mohuta wola wa tumelo.
29 Kafao, ke Lengwalo la go se tlwaelege kudu bošegong bjo,
eupša ke Lengwalo la go swanela: “Jesu Kriste wa go swana
maabane, lehono, le go ya go ile.” Gomme palo ya rena e bile
gore Bagerika ba ba nyakile go bona Jesu.
30 Ga ke dumele go bile le motho e ka bamang yo a kilego a kwa
ka Morena Jesu eupša yo a hlologelago go Mmona, rena bohle re
a dira. Nka botšiša batheeletši ba bošegong bjo, ke ba bakae ba
lena ba ka ratago go bona Jesu, gomme seatla se sengwe le se
sengwe ka fa se tla ya godimo. Re nyaka go Mmona.
31 Ka gona, ge Bagerika ba ba tlile go yo mongwe wa badiredi
ba Gagwe gomme ba kgopetše go Mmona…Re tseba Lengwalo,
go bala go ya pele, go netefatša gore ba swanetše go Mmona.
Gona, ge A swana maabane, lehono, le go ya go ile, gomme re
nyaka go Mmona, gobaneng re sa kgone go Mmona gona?



6 LENTŠU LEO LE BOLETŠWEGO

32 Bjale seo, ke a tseba seo se kwagala go tlaba, eupša ke
therešo, feela go swana. Bjale, ge A swanamaabane, lehono, le go
ya go ile, O swanetše go swana ka kokwane, go swana ka maatla,
tšohle eupša mmele wa nama. Mmele wola wa nama o dutše
ka seatleng se setona sa Modimo, eupša Moya wo Mokgethwa
o morago mo go bonagatša Jesu ka tsela ye nngwe le ye nngwe ye
A phetšego mo lefaseng. O rile, “Mediro ye Ke e dirago, le tla e
dira le lena. Lebakana le lennyane gomme lefase le ka se Mpone
gape, efela, lena le tla Mpona gobane Nna,” lešalašala, “ke tla ba
le lena go fihla bofelong bja lefase.” Kriste ka go rena!
33 Gona ge—ge Moya wa Kriste o le ka Kerekeng, O swanetše
go be o dira mediro ya Kriste, gobane Modimo o beetše mmele
wola ka thoko, Morena Jesu, Morwa wa Gagwe, gomme e be e le
mmele wo o hlwekišitšwego wa go tswalwa ke kgarebe, gore ka
Madi a Gagwe, A ke a re lopolle, ba ba tswetšwego ka morago
ga tumo ya thobalano ka tshenyego, gore re ke re hlwekišwe,
e sego ka renabeng goba ka mediro ye mebotse ya rena beng,
eupša ka mogau wa Gagwe re hlwekišwa go tšwa dibeng tša rena
gobane Yena ke Moneelo wola o robetšego fale, kgafetšakgafetša
o boelanya bakeng sa dibe tša rena, rena ba re ipoletšego tumelo
ka go Yena.
34 Kagona, re hlwekišwa ke Madi a Gagwe, gore Moya wa
Gagwe o phele ka Kerekeng o iponagatša Wonamong, o sepela
magareng ga maloko. “Mediro ye Ke e dirago, le tla e dira le
lena.” Ke tseba phetolelo mo ke, “ye megolwane go feta ye” ka
go King James, eupša ke a dumela phetolelo ya maleba e tla
ba, “ye mentši go feta ye le tla e dira.” Gobane go ka se be
le ye megolwane, O tsošitše bahu, le go emiša tlhago, O dirile
se sengwe le se sengwe. Ye mentši, e tla ba tšekelele, gohle go
dikologa lefase ka Kerekeng ka nako ya go swana. Moo Modimo
a bonagaditšwego ka go Motho o tee, Jesu, bjale O bonagaditšwe
ka Kerekeng tšekelele, go dikologa.
35 Bjale, gona Moya wo mogolo wola, ge ke rile Moya wa
Modimo o be o le ka go nna, ke tla be ke dira mediro ya Modimo;
Jesu o rile, “Ge Ke sa dire mediro ya Tate wa Ka, gona le se
Ntumele.”
36 Gomme ke a nagana lehono re tla go Kereke go hwetša Jesu,
gomme re hwetša mananeo a rena sebakeng sa Moya wa Kriste.
Le a bona? Ge re ile go serapa sa moperekisi, re be re tla letela
go hwetša diperekisi, re ile go serapa sa apola, re be re tla nyaka
diapola. Gomme re tla ba go se tlwaelege go hwetšamafodi a gola
godimo ga mohlare wa moapola, eupša seo e no ba ka mokgwa
wo re o hwetšago lehono, re re, “Gabotse, thutamodimo ya rena—
ya rena—ya rena ke se, re rutilwe go dumela se.”
37 Eupša se ke se e lego therešo: Jesu Kriste wa go swana
maabane, lehono, le go ya go ile. Ka gona Moya wa Gagwe ka
Kerekeng o sepela le Kereke ya Gagwe, Moya wa Gagwe wa go

swana, o dira mediro ya go swana, go tliša Jesu lefaseng bjale,
feela bjalo ka ge A O tlišitše ka sebopego sa…go tliša Kriste
lefaseng, feela bjalo ka ge A dirile ka go Morwa, Kriste Jesu.
38 Bjale, re a tseba Modimo ga a fetoge. Ka mehla re
nyaka go elelwa se: gore re na le magomo, gomme Yena
ke mohlokamagomo. Bjale, ge Modimo a ka tsoge a dira
sephetho, a tsoge a bitšwa go dira sephetho, gomme sephetho
sa Modimo, go beng Yena ke mohlokamagomo, O swanetše go
dula kgafetšakgafetša le sephetho seo. Le a bona, nka kgona go
go direla tshepišo, gomme gosasa nka kgona go re, “Ke be ke le
phošo.” Le a bona, ke tla re, “Ke be ke fošitše, ke be ke sa re
go bolela seo, ke bona go fapana bjale.” Eupša Modimo a ka se
kgone, gobane O phethagetše, O—O tseba dilo tšohle.
39 Gomme diphetho tša Gagwe, ge modiradibe a ka tsoge a tla
go Yena ka matolo a go kobega le go kgopela kgaogelo, gomme
Modimo, godimo ga—ga bokgoni bjo bo itšego o file monna yola
tshwarelo ya sebe sa gagwe, motho wa go latela o swanetše go
amogela sa go swana, goba ge A se a phološa motho wa bobedi,
gona O dirile phošo ge A phološitše motho wa mathomo.
40 Gomme ge mo—mo monna yo a babjago a ka tsoge a tla go
Modimo gomme a kgotsofatša dinyakwa tša Modimo…Bjale,
dinako tše dingwe ge re kgotsofatša dinyakwa, re nagana ka,
gabotse, ke…“Gobaneng A se a araba?” Modimo o dira nako ye
nngwe ka tsela yeo godimo ga tiro ya rena go bona se karabelo
ya rena e tla bago. Le a bona? Dinako tše dingwe…Lebelelang
mo—mo mosadi wa Mosunami mohlala. Le a bona, O be a nyaka
go bona se karabelo ya gagwe e bego e tla ba sona. GommeO dira
seo makga a mantši, go no bona ka fao re tla arabelago. Eupša ge
re na le nnete gore re kgotsofaditše dinyakwa tša Modimo, e no
dula thwi le yona, O swanetše go dira. Le a e kwa? O swanetše go
dira. Ge A dirile tshepišo, ke YenaModimo gomme o swanetše go
boloka tshepišo yeo, ke YenaModimo. O no se kgone go e gomiša,
a re, “Gabotse, ke be ke fošitše.” Modimo ga a dire diphošo, O
phethagetše. Go lokile.
41 Bjale, ge Modimo a etilepele bana ba Israele ka sebopego sa
Pilara ya Mollo, Morongwa wa kgwerano, gona Morongwa yola
wa go swana o dirilwe nama le go dula magareng ga rena, Jesu o
rile, “Ke tšwa go Modimo, gomme Ke ya go Modimo.”
42 Gabotse bjale, re hwetša ge E be e le mo lefaseng, ka tsela ye
E itshwerego Yonamong, Moya wo Mokgethwa wola o bego o le
ka lešokeng le bana ba Israele, bjale, ge…Re a tseba E be e le
Pilara ya Mollo, Moshe o kopane le Yena sethokgweng, gomme
sethokgwa se be se Tuka, ka gona Pilara yaMollo e etilepele bana
ba Israele, gomme O kopane le yena kua Leineng la KE NNA.
43 Ge A bonagaditšwe nameng, O be a sa le, “Pele Abraham
a bile, KE NNA. Lebakana le lennyane gomme lefase ga le sa
Mpona gape.” O a tloga. “Ke tšwa goModimo, Ke ya goModimo.”

Gomme ka gona ka morago ga lehu la Gagwe, poloko, le tsogo, le
thotogelo, Paulo o be a le tseleng ya gagwe go theogelaDamaseko
letšatši le lengwe, goba Saulo, a ke re, gomme ka pelapela go bile
le Seetša se bontšhitše go mo dikologa seo se mo foufaditšego,
gomme Segalontšu se re, “Saulo, Saulo, o Ntlhomaretšeng?”

O rile, “Wena o Mang, Morena?”
O rile, “Ke nna Jesu. Ke tšwa go Modimo, gomme Ke ya

morago go Modimo.” Woo e be e le Moya ka go Jesu o bolela,
Modimo, ka go Kriste, a bonagaditšwe.
44 Bjale, se A bego a le sona ka matšatšing a maabane, a phela
ka mmeleng, Jesu, O tla dira sa go swana lehono ka Kerekeng ya
Gagwe, gobane leo ke lenaneo la Gagwe go tšwelapele le Kereke
ya Gagwe.

Bjale, ge ke botšišitše Mamethodist ohle fa bošegong bjo, “A
le dumela seo?”
45 Bohle ba bona, “Ee.” Baptist, Presbyterian, Mapentecostal,
le go ya pele, bohle re tla dumela seo. Bjale, selo, re a tseba
Beibele e a e ruta, eupša a e tla šoma? E tla šoma ge re dumela e
tla šoma, gobane ke Lentšu la Modimo. Le a bona?
46 Bjale ge re ka kgona go hwetša kgopolo ya se A bego a le
sona maabane, re ka kgona go bona, ka go hlaka, se A lego sona
gona lehono. Bjale, re be re bala feela bjale go tšwa go Puku ya
Mokgethwa Johane. Bjale, swarelelang go dilo tše ka tšohle tšeo
di lego ka go lena, re ka se be le nako ye ntši go di hlagiša ka
dikopanong tša ka moso. Eupša go boloka nako, a re nong go ya
morago gannyane nthatana gomme re hwetše se A bego a le sona
maabane, gomme e ka ba eng A bilego maabane, O swanetše go
dula a swana lehono.
47 Bjale, re a Mo hwetša…Re tla ya morago go Puku
ya mathomo…karolo ya pele ya Puku re sa tšogo e bala,
Mokgethwa Johane, gomme ra no thoma go tatolla bophelo bja
Gagwe le go bona se A bego a le sona maabane, le go bona ka
tsela ye ba Mmonego maabane, le ka tsela ye A iponagaditšego
Yenamong maabane, gona O swanetše go dira selo sa go swana
lehono.
48 Bjale, lefelo la pele, a re e rarolleng nako yohle: Jesu ga
se a tleleima go ba Mofodiši, O rile, “Ga se Nna yoo a dirago
mediro, Ke Tate wa Ka yoo a dulago ka go Nna, O dira mediro.”
Mokgethwa Johane 5:19. Jesu o rile, “Ruri, ruri, Ke re go lena,
Morwa ga a kgone go dira selo ka go Yenamong, eupša se A
bonago Tate a se dira.”
49 O be a fetile go kgabola mogobe wa Bethesda, goba, kgauswi
le wona, moo go bego go le mašaba a—a batho bao ba bego ba
golofetše, digole, dihlotša, le difofu, gomme O hweditše monna
a robetše godimo ga, gabotse, ke tla e bitša ka nageng ya gešo,
phalete.

50 Ga ke tsebe ge eba lena Macalifornia-…Ke ba bakae ba
tsebago gore phalete ke eng? Le tšwa karolong efe ya Kentucky?
Ke naganne bohle ba be ba le Okies le Arkies fa, eupša go bonala
eke ba neMakentuckian tsoko fa. Ke godišeditšwe go e tee, kafao
ke tseba se phalete e lego.
51 Gabotse, monna yo o be a robetše godimo ga phalete, lepai
le lennyane, goba se sengwe, a robetše fale. Gomme ge A fetile
Jesu o tsebile gore o be a le ka seemong se nako yohle ye, gomme
a mo fodiša, gomme o ile pele tseleng ya Gagwe. Go ka reng
ge A dirile seo fa ka San Jose bošegong bjo? Gosasa mosong O
tla ba le tshwaswalatšo ya go swana A bilego le yona nako yela:
“Gobaneng O se wa fodiša yo, yola, le yo, goba yola?” Le a bona?
Jesu o rile, “Ke dira feela bjalo ka ge Ke bona Tate a dira. Tate o
a šoma, gomme Ke a šoma go fihla mo.”
52 Bjale, a re boeleng morago gomme re hwetše se A bego a le
sona. Re tseba tswalo ya Gagwe—ya Gagwe ka legopong, setala
se sennyane ka lehlakoreng la lewa ka lehlakoreng la thaba ka
Bethlehem. Gomme re tseba ka ga Gagwe, karolo ya bošemane
bja Gagwe go fihla go mengwaga ye lesomepedi, gomme ka
morago go bontšha, Johane Mokolobetši a Mo kolobetša, gomme
Moya wo Mokgethwa o theoga go tšwa Legodimong, gomme
morago ka lešokeng lebaka la matšatši a masomenne le mašego
go lekwa ke diabolo, morago o tlile ka bodireding bja Gagwe.
53 Bjale latelang kgauswi, Mokgethwa Johane, tema ya 1 re
thomago ka yona. Gomme re nyaka le tsebe gore dilo tše le di
bonago le go di kwa, go ka no ba go fapana gannyane go tloga go
se o bilego, mohlomongwe, go naganeng ka sona. Eupša dinako
tše dingwe Modimo o dira dilo go fapana gannyane go feta se re
nago le mananeo a rena a dirilwego. Le a bona? Modimo o dira
seo. O dirile seo ka go tleng ga Gagwe…go tleng ga pele ga Jesu.
O bile le yona…Bodiredi bo bile le yona, ba bile le yona yohle
e dirilwe ka tsela ye nngwe yeo Kriste a bego a swanetše go ba,
eupša ka gona O tlile go fapana kudu, go fihla ba se ba e kwešiša,
gomme go ka kgona go ba ka tsela yeo gape. Ga ke re e tla ba,
eupša go re e ka kgona go ba.
54 Bjale, re hwetša ka pela ge A thomile bodiredi bja Gagwe, go
bile yo mongwe a tlilego go Yena ka leina la Simone. Gomme
ka pela ge a sepeletše godimo ka Bogoneng bja Jesu, Jesu o
mmoditše gore leina la gagwe e be e le Simone, gomme leina la
tatagwe e be e le Jona, “Wena o Simone, morwa wa Jona.” Seo se
swanetše go be se amilemonna yola, go fihla re hwetša gore o bile
moragwana hlogo ya Kereke ka Jerusalema. “Wena o Simone,
morwa wa Jona.”
55 Go be go le yo motee a eme kgauswi, ka leina la—la Filipi,
monna wa go loka, monna wa go loka yo a bilego mohlanka wa
Morena Jesu. Gommemoragwana, re mo hwetša e ka ba matšatši
a mabedi moragwana a dira leeto go dikologa thaba go hwetša yo



10 LENTŠU LEO LE BOLETŠWEGO

mongwe wa bagwera ba gagwe. Leo ka nnete e be e le leswao le
lebotse gore ka kgonthe o be a kgomane le Jesu: o ile ka morago
ga yo mongwe gape.
56 Moya wa Modimo ka go monna goba mosadi, ge ka kgonthe
ba hweditše Pheta ye kgolo ye ya theko ye kgolo, ba tla leka go
tliša yo mongwe gape go Yona, feela ka pela ka mo ba kgonago,
gobane Ke Moya wa Modimo o leka go biletša yo mongwe le yo
mongwe goYena. “GeKe phagamišeditšwe godimo,Ke tla gogela
batho bohle go Nna.”
57 Bjale, gomme Filipi, ge a ile (A re nong go tšea terama ye
nnyane gore magagešo a baswa a e sware.), ke kgona go mmona
a eya gomme a kokota mojakong. Gomme mogatša Nathaniele
o boletše le yena gomme o rile, “Moso wo mobotse, Filipi. Go
lebega o ka re o mohuta wa go lapa mosong wo.”

“Ee, ke kitimile bošego bjohle.” Ba mpotša e ka ba dimaele
tše lesometlhano go dikologa thaba. Gomme o rile, “Ke tlile go
hwetša Nathaniele.”
58 O rile, “Gobaneng, Filipi, o nno sepelela ntle serapeng sa
mohlware feela le—le lebakana la go feta; mohlomongwe o tla mo
hwetša ntle kua felotsoko a lebeletše godimo ga mehlašana.” E
swanetše go ba e bile mo—momolemi, eupšamonnawa go botega
le go loka.
59 Gomme kafao Nathaniele o ile ntle ka pela mehlašaneng,
gomme o hwetša—hwetša Nathaniele matolong a gagwe, a
rapela. Gabotse, bjalo ka mokgomana wa Mokriste, ga se a mo
tsenatsena ge a be a rapela, o nno leta go fihla a feditše. Gomme
ge a emeletše go tloga matolong a gagwe, ke kgona go mmona a
retologa go dikologa, a re, “Filipi, o dira eng mo?”
60 Bjale, ba be ba se ne nako go bolela ka dilo tše dintši
boka re dira, eupša mo—mo molaetša e be e le wa tšhoganetšo.
Gomme ge e be e le tšhoganetšo nako yeo, ke bontši gakaakang
o lego tšhoganetšo bjale? Fa, ga se a: “Polasa ya gago e ya bjang
mmogo?” goba go ya pele, eupša ka pela go ntlha: “Etla, bona Yo
re mo hweditšego, Jesu wa Nasaretha, morwa wa Josefa.”
61 Ka pela, monna yo wa go kgwahla o otletše ntle, a otlolla
kobo ya gagwe, gomme a re, “Bjale, ema motsotso feela, Filipi!
Ke go tseba go ba monna wa moloki, ke a tseba gore o monna wa
go loka, gomme go tla ba…go a tlaba kudu gomme go bothata
go nna go bona gore o ile le melodi ya makaba. A o nyaka go
mpotša gore o gokilwe ke se sengwe boka seo? Gore Jesu yo yoo
o bolelago ka yena, Moprofeta yo wa Galelia ke Mesia yoo re mo
lebeletšego? Gobaneng, ge Mesia a ka tla, moprista yo mogolo o
tla tseba ka yona, dikereke tšohle di tla tseba ka yona, yomongwe
le yo mongwe o tla tseba.”
62 Eupša ke nagana Filipi o mo fa karabo ye kaonekaone yeo
e ka ba mang a ka kgonago go e fa, o rile, “Etla, iponele
wenamong.” Yeo ke tsela ye kaonekaone, bagwera. Etlang,

tšeangMangwalo a lena, tšeang Beibele, gomme le e lebeledišiše,
bapetša Lengwalo le Lengwalo gomme o bone ge eba ke nnete.
63 Bjale, re a hwetša gona, gore kamorago ga ge a boletše seo go
yena, o bile komana gommemmogo tseleng, o be a etla. Ke kgona
go eleletša Filipi a bolela go yena se sengwe boka se: “Nathaniele,
a o elelwa motheadihlapi yola wa kgale yoo o rekilego dihlapi go
tšwa go yena selemo sa go feta?”

“Oo, moisa wa kgale, Simone. Ee.”
64 “O a tseba, o nyakile rasiti, gomme ebile ga se a kgone go
saena leina la gagwe go rasiti.” Beibele e rile o be a hloka tsebo
le go se rutege. “Gabotse, o tlile godimo pele ga Yena yo re mo
tsebago go ba Mesia, gomme O rile go yena, ‘Leina la gago ke
Simone, gomme leina la tatago ke Jona.’”
65 “Bjale, Nathaniele, a re be bakgomana. O a tseba Mesia o
swanetše go ba Modimo Moprofeta, ka gore Moshe, yena re mo
dumelago, o rile, ‘Morena Modimo wa lena o tla tsoša Moprofeta
wa go swana le nna.’ Gomme Mesia o swanetše go ba Moprofeta,
Modimo Moprofeta, Modimo wa baprofeta, eupša O swanetše go
swana le moprofeta. Gomme a seo se ka se noMo lekana tlwa? Ge
motheadihlapi yo wa kgale, wa go hloka tsebo a tlile, gomme O
mmoditše gore la gagwe…leina la gagwe e be e le mang gomme
leina la tatagwe e be e le mang?” Filipi a ka no ba a boletše se
sengwe boka se: “Go ka se mmakatše, O be a sa go tsebe.”
66 “Oo, bjale, motsotso feela! Ga o bee e ka ba efe ya tšeo…A
ka se tsoge a kgona go bala monagano wa ka. O no leta go fihla
ke fihla tikologong kua, ke tla Mmotša ka yona.”
67 Gomme mohlomongwe Jesu o be a eme, mohlomongwe e be
e le ka mothalong wa thapelo, goba, mohlomongwe O be a nno
ema a bolela le batho, eupša go le bjalo, ge ba fihlile, gomme
Filipi o tlile godimo ka mothalong le Nathaniele, Jesu o lebeletše
Nathaniele lekga la mathomo, gomme o rile, “Bonang Moisraele,
yo ka go yena go sego bomenetša!”

Ke kgona go eleletša Filipi o mo phasotše, o rile, “Ke go
boditše eng? O a bona fale? Ke go boditše eng?”

Gomme e makaditše monna yo, gomme o rile go Yena, “O
ntsebile neng, Rabi, Morutiši? O ntsebile neng? Le ke lekga la
mathomo re kilego ra kopana.”
68 Bjale, O be a sa mo tsebe ka tsela ye a bego a…O be a sa mo
tsebe ka tsela ye a bego a apere, gobane batho bohle ba Bohlabela
ba apara tsela ya go swana. A ka be a be a le Moegepeta, a ka be
a be a le Mogerika, goba se sengwe gape; ke a botšwa bohle ba
apere go swana nako yela, ba ruile maledu, le go ya pele.

“O ntsebile neng?”
69 O rile, “Pele Filipi a go bitša, ge o be o le ka tlase ga
mohlare, Ke go bone.” Dimaele tše lesometlhano go dikologa
thaba, letšatši pele, efela, “Ke go bone.” A mahlo!

70 Oo, ka pela nako yeo, Mohebere yo wa go kgwahla, yo a
bileditšwego Bophelong bjo Bosafelego, o wele ka sefahlego sa
gagwe, gomme o rile, “Rabi, Wena o Morwa wa Modimo; Wena o
Kgoši ya Israele.” Oo, o Le dumetše, gobane o tsebile gore Mesia
o be a le Modimo Moprofeta, gomme ke Mesia a nnoši a ka go
dira seo. Bjale swarang seo kgauswi! Mesia e bile Yena a nnoši a
ka go dira seo, gomme o be a lebeletše seo, seo se e rumme.
71 Oo, go be go le bao ba emego kgauswi, bjale, ba ba
bego ba sa dumele seo, re tla tšeela seo godimo moragwana.
Bajuda, mokgobokano wo mogolo le dikereke tše kgolo tša
godimo, le go ya pele, ba be ba eme kgauswi, gomme ba
sa hlaboše, eupša ka dipelong tša bona, ba rile, “Monna
yo ke mmolelelamahlatse, goba diabolo.” Gomme bohle re
a tseba gore go bolelelamahlatse ke ga diabolo. “Monna yo
ke mmolelelamahlatse, goba mohlomongwe o na le go bala
monagano. Ke—ke mmadi wa monagano. O na le—o na le
Beletsebubu, kgoši ya bodiabolo e Mmotša seo.”
72 Jesu o boletše eng? O rile, “Le bolela seo kgahlanong le
Morwa wamotho, le tla se lebalelwa, eupša,” ka mantšu a mantši
bjalo, go e ripaganya, “letšatši le lengwe, Moya wo Mokgethwa
o etla, gomme O tla dira dilo tša go swana tšeo Ke di dirilego,
lentšu le tee kgahlanong le Wona le ka se tsoge la lebalelwa.”
73 Bjale elelwang, Bajuda ba be ba Mo lebeletše; O be a šupa
go lebaka la Bantle. Leswao lela ga se la ke la dirwa pele ga
Montle, e be e le go Mojuda le Mosamaria, gobane bobedi ba be
ba lebeletše go Tla ga Gagwe. Bjale, ba tšeetšwe ntle nako yela
bjalo ka setšhaba. Eupša bjale ke lebaka la Bantle. Ke feela ba
bararo, Hama, Seme le batho ba Jafete go tšwa go Noage, yeo re
dumelago gore moloko ohle—ohle wa rena batho o tšweletše go
tšwa go bale ba bararo.
74 Bjale hlokomelang, “Wena o Morwa wa Modimo, Kgoši
ya Israele.” Seo ke se wa kgonthe, Mojuda wa therešo
a se nagannego; eupša lehlakore le lengwe le rile, “Ke
mmolelelamahlatse. Eng? Gobane Jesu o boletše selo sela sa go
šiiša ntle le tebalelo, gobane ba be ba bitša Moya wa Modimo
moya wa ditšhila, o dira selo seo Beibele e akanyeditšegopele
gore O tla se dira, gomme ka gona ge e dirilwe pele ga bona, ba
rile E be e le ya diabolo, yeo e bego e se ya swanela go tsoge ya
lebalelwa.
75 Bjale elelwang, rena Bantle ka matšatšing ale re be re sa le
bahetene, re be re rapela medingwana, re be re se ra lebelela
Kriste; eupša go be go le legoro le lengwe la batho ba bitšwago
Basamaria. Bjale, Jesu o tlile go ba Gagwe Mong, ge A romile
barutiwa baGagwe ntle, o rile, “Le se ye ka tsela yaBantle, eupša
eyang bokaone go dinku tše di lahlegilego tša Israele.” Mateo 10.
76 Gona hlokomelang, gore ge Yena…Letšatši le lengwe Yena,
Mokgethwa Johane 4 bjale, O bile le tlhoko go feta Samaria;

ke a makala gobaneng. Le a bona, ge Modimo a dira e ka ba
eng nako ye nngwe, O swanetše go e dira go swana nako ya go
latela, goba O dirile phošo ge A e dirile lekga la mathomo. Gona
ge Modimo a itirile ka Boyena go tsebja ka Kriste, a bonagatša
ka mokgwa woo go Bajuda, gomme a biletša barutiwa ntle ka
mokgwa woo, go be go le legoro le lengwe la batho leo le bego
le Mo lebeletše, Mesia, go tla, yoo e be e le Samaria, Basamaria.
Gomme ge Basamaria ba, ge ba be ba Mo lebeletše, Jesu o bile le
tlhoko go feta go ba bona.
77 Gomme re tseba kanegelo ya Mokgethwa Johane 4 ge A be a
le, o rometše barutiwa ba Gagwe ka gare go hwetša dijo tsoko,
gomme ka gona ge ba be ba ile ka gare bakeng sa dijo tše, O dutše
fase godimo kgahlanong le sediba, mohlomongwe ponagalo, se
sengwe boka se.
78 Gomme go beng Mojuda, efela a ka ba bogolo bja mengwaga
ye masometharo, ke nagana Mangwalo a mohuta wa go re
etapele go dumela gore O bonagetše masometlhano, gobane ka
go Mokgethwa Johane 6, ba rile, “O ra gore o bone Abraham,
gomme ga o monna ka godimo ga bogolo bja mengwaga ye
masometlhano? Bjale re a tseba gore o na le diabolo, gomme o
a gafa.”

O rile, “Pele Abraham a eba, KE NNA.”
79 Hlokomelang, gomme fa bjale go se—se Samar-…sediba sa
bohle, bjale, ge bohle ba be ba ile godimo fale bakeng sa meetse,
gagolo basadi go ga meetse a bona a tšatši ka tšatši go dira go
apea ga bona, le e ka ba eng ba swanetšego go e dira, bohle ba be
ba le kgole go tloga sedibeng ka nako yeo, gomme Jesu a lapile
tseleng ya Gagwe, a lapile, a dula fase ka thoko ga sediba.
80 A re nong bakeng sa—bakeng sa terama re re O dutše morago
ka go merara tsoko ya diterebe, go no itshamamorago, go khutša
gannyane, gomme godimo go tla mo—mo mosadi wa go ratega.
Bjale, o be a le mosadi yo re dumelago go ba wa tumo ye
mpe, rena ba bodikela. Eupša o tlile godimo sedibeng go ga
meetse, mohlomongwe ga se a tla le basadi ka moka, gobane
mohlomongwe ka tsela ye a bego a phela, re tla re, o be a sa
kgone go tla le ka moka ga bona. Gomme ka gona, ee, bjalo ka
ge Ngwanešu Clibborn a rile, “E ka be e bile nako ya phošo go
yena go tla.”
81 Gomme go le bjalo, o be a…tlile godimo sedibeng, gomme
a re re o be a na le mo—mo moeta godimo ga legetla la gagwe,
a sepela mmogo. Gomme o be a nagana ka se sengwe, o kgoka
dihuku tše nnyane ka moeteng wo monnyane, gomme o thoma
ka khwehla go e theošetša tlase ka sedibeng, gomme o kwele yo
Mongwe a re, “Mosadi, Ntlišetše seno.”
82 Gomme o retologile. O be a se a bona e ka ba mang ge a be
a batamela, goba a etla sedibeng, gomme o lebeletše, gomme o
boneMonna a dutše ka thoko ga sediba, gomme E be e leMojuda.

Gomme ka pela o rile go Yena, “Oo,” kamokgwawomongwe, “re
na le molao wa kgethologanyo, O—O le Mojuda, ga O ne tokelo
go botšiša mosadi wa Mosamaria potšišo ye bjalo. Ga re ne go
hlakanela, ga re ne tirišano.”
83 Gomme O rile, “Eupša ge nkabe o tsebile Yo o bego o bolela
le yena, oo, o be o tla Nkgopela seno.” O be A dira eng? Bjale,
le tla swanela go tšea lentšu la ka bakeng sa se, e bile Lengwalo
go fihla thwi fa, ke a dumela gore O be a kgokagana le moya wa
gagwe. Tate o be a Mo laeditše go ya godimo kua, gobane O rile
ga se A dira selo go fihla Tate aMmontšhitše. Eupša ka gona O be
a…O tsebile mosadi yo o be a etla, eupša bjale se se tla latelago,
ga A se tsebe.
84 Mohlala, mo, ke a dumela gore Modimo o nthometše San
Jose. Bjale, lena le mo, eupša ga ke tsebe ke eng sa go latela, ge e
le Moya wa Modimo, ka gona morago ga lebakana, ke tla thoma
go bolela le yo mongwe, go no swana le ge A dirile.
85 Gomme ge A thoma go bolela, o rile, “Oo,” o rile, “re rapela
ka go…mo ka thabeng ye, le re ka Jerusalema.” Gomme po—
po poledišano e ile pele ka Monna yo le mosadi. Bjale elelwang,
lekga lamathomo ba kilego ba kopana, gomme Jesu o rile go yena
morago ga ge A hweditše se e bego e le bothata bja gagwe (Ke ba
bakae ba tsebago se bothata bja gagwe bo bego bo le? Nnete.),
o rile, ge A hweditše bothata bja gagwe, O rile, “Sepela, hwetša
mogatšago, gomme le tle mo.”
86 Bjale theetšang ka kelohloko, swarelelang go se. Bjale
elelwang, se ke setšhaba sa bobedi, go ne ba bararo feela, barwa
ba bararo ba Noage, yo ke Mojuda, le Mosamaria, le Montle.
Bjale, ba babedi ba ba be ba Mo letetše go tla. Eupša sa pele,
O itirile ka Boyena go tsebja ka go botša Petro, le go botša
Nathaniele, le go bolela le bona kamokgwawoo bjalo kaModimo
Moprofeta yo ba bego ba mo letetše.
87 Bjale,mosadi yo šo, re ya go re o be a tsebega gampe, gomme o
eme fale, gomme o bolela le Monna yoo, O no lebega boka monna
wa mehleng, eupša ga a kgone go swara feela se A bolelago ka
sona. Mafelelong, O rile, “Sepela, hwetša mogatšago, gomme le
tle mo.”

O rile, “Ga ke ne mogatša.”
88 Theetšang Mantšu a Gagwe: “O boletše gabotse. O bile le
bagatša ba bahlano, gomme yo o phelago le yena bjale ga se wa
gago. O boletše therešo.”
89 Ka pela…Mo theetšeng, bjale, moo bontši bja maloko a
magolo a godimo a kereke, baprista, le moprista yo mogolo
ba rile, “Ke Beletsebubu,” ge A dirile seo, o boletše a reng?
“Mohlomphegi, ke a bona gore O Moprofeta. Re a tseba ge Mesia
a etla…”O tsebile bontši ka gaModimo go feta bareri ba bantši
ba dira. Yeo ke nnete. “Re a tseba ge Mesia a etla, O tla re botša

dilo tše, O tla re laetša dilo tše. Bjale, O swanetše go ba o le
moprofeta wa Gagwe.”
90 E be e le eng seo? Yeo ke ya bobedi, Mojuda, bjale, Mosamaria
šo; Bantle ba be ba se ba e letela, ke matšatši a bona a etla bjale.
Eupša Modimo, ge A ikutolotše ka Boyena ka Kriste go, goba,
a rometše Mesia ka sebopego sela go Mojuda, O swanetše go
romela selo sa go swana go Mosamaria, gomme kafao O tla dira
go Bantle, ge Jesu a swana maabane, lehono, le go ya go ile.
91 Bjale, O rile…Mosadi o rile, “Mohlomphegi, ke a bona gore
O Moprofeta.” A nke ke Le tsopole gape: “Re a tseba ge Mesia a
etla, O tla re botša dilo tšohle, re a tseba leo ke leswao la Mesia.
Ge A etla, leo e tla ba leswao le le tla bego le Mo latela, ka gore
Yena ke Modimo Moprofeta, Yena Moshe a boletšego ka yena.
Eupša Wena o Mang, Mohlomphegi?”
92 O rile, “Ke nna Yena yoo a bolelago le wena.” Ga se nke gwa
ba le yo mongwe a kgonnego go e bolela eupša Yena, go ka se
tsoge gwa ba yo mongwe a ka kgonago go e bolela eupša Yena.
Yeo ke nnete. “Ke nna Yena yoo a bolelago le wena.”
93 O lahletše moeta wola fase gomme a tloga ka sedibeng…go
tšwa sedibeng kamaatla ka fao a kgonnego go ya toropongkgolo,
gomme o rile, “Etlang, bonang Monna yo a mpoditšego dilo tše
ke di dirilego. A Yo ga se Mesia?”
94 Ge leo e be e le leswao la Mesia maabane, gomme O a swana
maabane, lehono, le go ya go ile, ke leswao la Mesia bjale.
95 Selo se tee gape se sennyane, nako e a tšhaba, ye nngwe
gape pholaka ye nnyane ke nyakago go e bea mo pele re itia
dithuto gosasa le letšatši la go latela: Elelwang, leswao lela le
filwe feela mo bofelong bja moloko wo mongwe le wo mongwe
ge ba be ba…tlošitšwe go…Modimo. Modimo o mekamekana
le Israele, nnete bjale bjalo kamotho kamotho, eupša kamehla O
mekamekana le Israele bjalo ka setšhaba, ke a dumela. A yeo ga
se nnete, baena? O…Gomme Bantle ke motho ka motho, eupša
Israele bjalo ka setšhaba. Le a bona, gommeO tlogile…Israele e
be e foufaditšwe gore re be le sebaka go tla ka gare; Modimo o ba
foufaditše. Bjale lebelelang, O tswaletše lebaka lela fale ka seo,
goba, lebaka lela—lela O nno tswalelela Israele ntle, a ba foufatša
kua; Basamaria, O e file fale; bjale ke rena ba mo bofelong bja
Bantle.
96 A re tšeeng se moprofeta a se boletšego, moprofeta o rile,
“Go tla ba le letšatši leo le ka se bitšwego mosegare goba bošego,
eupša nakong ya mantšiboa, go swanetše go ba Seetša. E tla ba
Seetša mantšiboa.”
97 Bjale, letšatši la go swana le le hlabago ka bohlabela, le
dikela ka bodikela; ga se letšatši le lengwe, letšatši la go swana.
Gomme ge Moya wo Mokgethwa o tlile ka Letšatši la Pentecost,
O be o le godimo ga batho ba Bohlabela.

98 Re bile le letšatši leo re ilego go kgabaganya lefase, re bile
le dikereke tše kgolo, ditsošeletšo tše kgolo, di beakantšwe, di
agile dikereke, di agile mafelo; Modimo ga se a ke a laela seo,
ga se nke A re dirang seo. Le a bona? Thomo e bile, “Rerang
Ebangedi.” Bonagatšang maatla a tsogo ya Gagwe. Eupša bjale
le tlile godimo, letšatši le la leswiswi. Gomme bjale tlhabologo
e tlile go tšwa Bohlabela e sepelela bodikela. Feela dijarata tše
makgolo a se makae ntle mo, dimaele di se kae, gomme re tla
ba ka go lewatlekgolo; morago Bohlabela le Bodikela di kopana
gape.
99 Bjale, batho ba bodikela, ke nako ya bona, gomme Moya
wo Mokgethwa o fa, gomme Modimo o tlamegile go iponagatša
Yenamong feela boka A dirile morago fale go bona, goba O dirile
se sengwe, seo, nako ye nngwe gomme o dirile se sengwe gape
nako ye nngwe. O swanetše go e dira, gomme O tshepišitše go e
dira. Go no fa lefelo le lennyane gore le bone O tshepišitše go e
dira, pele re fihla go…lefelo šele, le tla bona.
100 Nako ye nngwe, Noage…Gabotse, a re tšeeng bjalo ka ge
Jesu a rile, “Bjalo ka ge go bilematšatšing a Loto,” re tla tšea lela.
Matšatšing a Loto, bjale theetšang ka kelohloko, re a tswalela,
“Bjalo ka ge go bile ka mehleng ya Loto, go tla ba bjalo ka go
tleng gaMorwa wamotho.” Yo mongwe le yo mongwe o tseba seo
go ba therešo. “Bjalo ka ge go bile,” e sego, “Gabotse kgauswi ka
tsela yeo,” eupša, “Bjalo ka ge go bile.”
101 Bjale lebelelang, Sodoma le Gomora di tšhumilwe ke Mollo.
Gomme re a rutwa gore lefase le tla senywa gape, magodimo a
tla ba lefaseng, lefase le tla swa ka phišo, Mollo gape.
102 Ke a dumela dimisaele tše le dilo tše ba di romelago go
kgabola moya wo di ya go ratha ngwedi le lengwe la matšatši
a, feela ka ntle ga obiti ya lefase le. Bjale, nka no ba phošo gohle
ka go se. Ga se nna rasaense, goba…Eupša ke no nagana, ke
badile moo go bego go le dimaele le makgolo a dimaele tša diesiti
tša bolekheno le digase di kgobokane ka ntle ga lefase le. Go ka
reng ge ye nngwe ya dimisaele tšela e ka direga go thenkgollwa?
E tla ba eng? Mollo ka magodimong.
103 GommeRussia, le mafelo amangwe ka dimisaele, dipomo tša
athomo tšeo di kago go ratha, gomme tša bula molete ka mobung
botebo bja dikgato tše lekgolo le masomešupa tlhano bakeng sa
disekwere maele tše lekgolo, le diketekete tša tšela!
104 Ke be ke le ka go…Go ne monna o dutše thwi fa bjale,
morapeledi go tšwa sešoleng, o bile feela dibeke di se kae tša
go feta ka Los Angeles moo ba bego ba e boledišana. Le e badile
ka go kgatišobaka ya Look moo mogenerala yo mogolo yola a
rilego, ntwa ya go latela e tla no ba metsotso. Lehlanya tsoko
le ya go hlakana bjaša le lengwe la matšatši a, bjalo ka ge re
e bitša, gomme o ya go khuromolla ye nngwe ya dipomo tšela,
gomme dikepe tša ka tlase ga meetse di tla be di rotoga di etšwa

lewatleng, gomme ditšhaba tše dingwe moo ba nago le dimisaele
tše tša athomo di beilwe, go tla be go dikologa ka tsela e tee, le
ye nngwe, lefase le ka se kgone go e kgotlelela. Re mo nakong ya
bofelo, re fa mo bofelong.
105 Bjale, Modimo o ya go dira se: “Bjalo ka ge go bile ka
matšatšing a Sodoma.”Kamehla šetšangmagoro a lena amararo
a batho: Go be go le Basodoma; go be go le lefase la bodumedi,
batho ba Loto, ka Sodoma; gomme mo go be go le Abraham go
tšwa Sodoma, go tšwa lefaseng, a phela ka lefelong, o be a le
Mokgethiwa.
106 Letšatši le lengwe, a eme ka mojakong wa tente ya gagwe,
o bone banna ba bararo ba etla ba sepelela go yena, ba be ba
lebega bjalo ka batho. Ba ka no ba ba bile le lerole diaparong
tša bona, eupša ka mokgwa wo mongwe, Abraham a eme fale,
a nagana ka mabobo a Modimo, ge a ba bone ba etla, go bile se
sengwe se thoma go mo ratha. Ke ge re nagana ka Modimo, ke
gona re bonago dilo, ke gona ge dilo di direga.
107 Ke ge Kleopa le mogwera wa gagwe go tšwa go—go Paseka
ya mathomo, tseleng go theogela Emause, ge ba be ba sa bolela le
go nagana ka Yena, gore O gatetše ka ntle ga dithokgwa, a thoma
go bolela le yena. Ke ge re bolela ka Yena, ge re nagana ka Yena.
108 Re ka se kgone go ba ntle kua re kitima go dikologa, re
dira selo se tee le se sengwe. Kereke e na le mananeo a mantši
kudu, re swanetše go tla morago go Modimo, dikopano tša kgale
tša thapelo, le—le morago ka kgonthe…Pentecost morago ka
kerekeng. Re na le dilo tše ntši ka ntle go di dira, disosaete tše
ntši go di hlokomela, re swanetše go tla morago.
109 Ya, boithabišo, yeo ke nnete, batho ba Amerika ba nyaka go
thabišwa, ba dula gae ka Laboraro bošego go bona Ke Mang
A Ratago Susie, goba e ka ba eng lenaneo leo le lego. Seo se
bontšha se se lego ka pelong ya gago, ge o ratile Modimo, o tla
ba kerekeng. Re swanetše go boela morago go kereke, morago go
Beibele, morago go Kriste.
110 Šeba ba be ba le, go be go le Abraham, a nagana ka mabobo
a Modimo, mengwaga ye masomepedi tlhano, a letetše lesea lela,
gomme šo o be a tseba gore Modimo o be a eya go e dira, gomme
o bone banna ba bararo ba etla, gomme yo Motee wa bona e be e
le Modimo.
111 Bjale, se se ka no ba…Ge ke—ge ke le phošo mo, o no dira
boka ke dira ge ke eja phae ya tšheri, ga ke lahle phae, ke lahla
peu, kafao dirang ka tsela ya go swana fa, nno tšwelangpele go
ja phae.
112 Lebaka le ke sa dumelego gore e be e le ditheophany, ka baka
la gore ke tla le botša gore ka baka la eng: Monna a eja dikgopo
tša namane, O ja namane yeo Abraham a e bolailego, O nwele
maswi, le go ja borotho tsoko bja lehea ka potoro go bjona. O

be a se Moya, O be a le Monna. Gomme Abraham o Mmiditše
Morena, tlhakakgoloM, Elohim. Amene. O be a le Modimo.
113 Yomongwe o rile go nna, “Billy, ga o re go mpotša o a dumela
yoo e be e le Modimo.”
114 “Nnete. Modimo o biditše Gabariele le yo mongwe wa
Barongwa ba Gagwe ba bangwe, gomme o rile, ‘Etla mo
motsotso, a re gateleng fase gomme re lebelele tlase ka Sodoma.’
O topile khalesiamo ye nnyane ya go tlala seatla, photaše, le
petroleamo, seetša sa khosmiki, dielemente tše lesometshela re
dirilwego ka tšona, ‘Fše!’ o nno tepogela ka go wona, ke phetho.”
115 Yoo ke Modimo wa rena, nnete. O dirile morero. Ke ka baka
leo ke tsebago gore letšatši le lengwe O tla bolela…a bitša leina
la rena, gomme re tla tšwa leroleng la lefase. Yena ke Modimo. O
nno budulela khalesiamo ye nnyane mmogo, a gatela ka go yona
Yenamong, a ba le lerole diaparong tša Gagwe, a sepelela tlase
kua, gomme O be a eme, gomme o rile…
116 Bjale, ba babedi ba bona baebangedi ba sebjalebjale ka
morago ga, ka morago ga ge ba jele gomme…Bjale elelwang,
ka pela ge matena a fedile, ga go yo a bonego basadi e ka ba bafe
nako yeo, yo Motee yo o rile go Abraham, o rile, “Sarah o kae,
mogatšago?” Mmm!
117 Bjale re mo go tswaleleng ga lebaka, le a elelwa, go tswalela
ga lebaka, go tswalela ga Sodoma le Gomora, “Sarah o kae,
mogatšago?” Mosetsebje wa go felela, o tsebile o be a nyetše,
gomme o tsebile mogatšagwe e be e le mang, le se leina la gagwe
e bego e le lona.

O rile, “O ka tenteng.” Gomme Beibele e boletše gore tente e
be e le ka morago ga Gagwe.

Gomme O rile, “Ga Ke ye go uta se go Abraham, eupša Ke ya
go mo etela go ya ka nako ya bophelo.” Le tseba se ke se rago.

Gomme Sarah, ka gare ga pelo ya gagwe, ka go yenamong, o
ile [Ngwanešu Branham o a laetša—Mor.], o segile.
118 Gomme Morongwa, ka mokokotlo wa Gagwe o furaletše
tente, gomme yena ka tenteng o rile, “Gobaneng a segile?” Mola
Billy Graham wa sebjalebjale, le bontši bja bona tlase ba swere
tsošeletšo tlase ka Sodoma le Gomora.
119 Eupša Kereke ye e kgethilwego ye, Abraham le sehlopha sa
gagwe ba bone leswao le, e be e le nako ya bofelo. “Bjalo ka ge
go bile ka matšatšing a Sodoma, go tla ba bjalo ka go tleng ga
Morwa wa motho.” Le bona leswao lela fale feela pele nako e
etla? Modimo o be a eya go…Sodoma e swere mollo ka morago
ga fao. Gomme lefase le le ya go tloga mo le lengwe la matšatši
a; Modimo o bitša Kereke ya Gagwe. Jesu Kriste, wa go swana
maabane, lehono, le go ya go ile.
120 Lebelelang Moya wola wa go swana ge O beilwe ka go mmele
wa go tswalwa ke kgarebe, lebelelang dilo tše O di dirilego. A O

dirile go swana le ge O dirile kua? O bone dikgopolo tša bona,
a ba bitša ka maina a bona, a ba botša gore e be e le bomang,
fao ba bego ba le gona, go ya pele, le ba kgonthe, badumedi ba
therešo, Bajuda ba ba kgethilwego, badumedi, ba Le dumetše
go ba therešo. Še Yona gape lehono mo matšatšing a mafelelo.
Bjale, ge Jesu Kriste a swana maabane, lehono, le go ya go ile, O
tla swanela go iponagatša Yenamong, ge ke boletše therešo ka se
go beng nako ya bofelo.

121 Bjale, re bile le ditsošeletšo, re bile le go goelela, re bile le
dimpho, re bile le go bolela ka maleme, le tšona dilo tšohle,
yeo yohle e bile tsošeletšo ya Pentecostal, eupša elelwang, ye e
tshepišitšwe. Paulo o rile, “Ge le bolela ka maleme, gomme go se
mohlatholli, ba tla re, ‘Le a gafa.’” Eupša o rile, “Ge moprofeta
yo motee a tla re, a utolla sephiri sa pelo, gona bohle ba tla wela
fase, gomme ba re, ‘Ka therešo Modimo o na le lena.’” Therešo.

A le a dumela Jesu o a swana maabane, lehono, le go ya go
ile? A re rapeleng.

122 O Morena, Moya wa go makatša bjalo ka kerekeng. [Ga go
selo go theipi—Mor.] Bontšintši e ka ba eng e ka diregago. Go
lebelela ntle go kgabaganya batheeletši ba, le go lemoga gabotse
gore O tseba yo mongwe le yo mongwe wa bona, le maemo ohle
a bona. Ke a rapela, Tate, gore kgaogelo ya Gago ye kgolo le
lerato di tla bonagatšwa go yo mongwe le yo mongwe. Feela
dinakwana di se kae, Morena, ke nna yo pele ga batho ba, le
yo, mo—mo moruti, badiredi ba Ebangedi ba dutše mo sefaleng,
barongwa, ba beetšwe go rera Bophelo, ke a rapela, Tate, gore O
tla ba le kgaogelo, le go dumelela kereke ye, motho yo mongwe
le yo mongwe a babjago o a tseba gore O Modimo, gomme O—
O tseba pelo ye nngwe le ye nngwe, O tseba sephiri se sengwe le
se sengwe, O tseba se sengwe le se sengwe, gomme tshepišo ye
nngwe le ye nngwe yeo O e dirilego ke therešo.

123 Gomme re bona fa gore O tshepišitše feela pele ga nako ya
bofelo, “Bjalo ka ge go bile ka matšatšing a Sodoma,” gomme
bjalo ka ge go bile bofelong bakeng sa Bajuda le Basamaria,
bohle ba be ba lebeletše go Tla ga Gago. Gomme bjale, lebaka la
Bantle le rera go Tla gaGago, le be le šeditše lebaka lamengwaga
bakeng sa go Tla ga Mesia, bjale le a tswalelega, ke mafelelo a
bona a etla.

124 Bjale, Tate, re a tseba gore Lentšu laGago ke therešo. Gomme
a nke moya wo mongwe le wo mongwe ka fa o be ka tlase ga
Moya wa Gago. Gomme a nke O tle magareng ga rena bjale
le go bonagatša maatla a Gago le Moya wa Gago magareng ga
rena, gore O ke o utolle go rena gore Jesu Kriste ga se a hwa,
eupša O a phela go ya go ile, gomme o phela ka Kerekeng ya
Gagwe, magareng ga batho ba Gagwe, a sepelela ka gare le ka
ntle ga mojako go ya lešakeng la dinku, Modiši wa mohlape.

Efa, Morena, gore dilo tše di tla direlwa letago la Gagwe. Re a
e kgopela, Leineng la Jesu. Amene.
125 Lena le batheeletši ba go kgahliša kudu; ke boletše feela
botelele gannyane. Re ka se tšee…Ke a le botša, go beng
ke kotara ka morago, ka mehla re feditše ka masometharo a
senyane, a re nong go bitša ba se kae go mothalo wa thapelo.
Bošego bjo bongwe le bjo bongwe, re bitša batho ba lekgolo, e
ka ba, goba mohlomongwe bontši ge re ka kgona. A re nong go
bitša sehlopha se sekopana sa bona bošegong bjo, feela gobane
re tšwa ka nako; le tla morago gona gosasa bošego.
126 Billy Paul o kae? Dikarata tša thapelo A, tee go fihla ka
lekgolo ke se a se filego. Bjale a re beng le A, nomoro tee, a
re thomeng go nomoro tee, e no tliša di se kae tša tšona. Ke
mang a nago nomoro tee? E no e bitša…Phagamišetša seatla
sa gago godimo. Bjale, e ka no ba yo mongwe ka ditulong tše,
a sa kgonego go phagamela godimo, eupša…Go la nngele? Go
lokile. A, nomoro tee. A o ka tla thwi fa, mohumagadi?
127 Bjale, ge o sa kgone go emelela, o no, o dira yo mongwe a
tsebe, gomme re tla go rwala. A, nomoro pedi, a o ka swara seatla
sa gago? Thwi fa, mohlomphegi. Nomoro tharo, nomoro tharo,
karata ya thapelo nomoro tharo. Thwi fa. Go lokile. Nomoro nne,
ke mang a nago nne? Karata ya thapelo nomoro nne. Ke nna…
Bjale, lebelelang go dikologa. Mohlomongwe yo mongwe sefoa le
semuma, a ka se kgone…Oo, a ba e hweditše? Go lokile. Tlišang
mohumagadi thwi godimo, nomoro nne.
128 Nomoro tlhano. Go lokile, kgaetšedi. Nomoro tshela.
Nomoro tshela, a o ka phagamiša…? Go lokile. Nomoro
šupa. Seswai, ke mang a nago karata ya thapelo seswai? Go
lokile. Senyane, senyane. Go lokile. Lesome, lesome, nomoro
lesome. Go lokile. Lesometee. Lesometee, go lokile. Lesomepedi,
lesometharo, lesomenne, lesometlhano. (Le a bona, tee, pedi.)
Go na le yo mongwe, nomoro lesometlhano. Nomoro (Nne ke
nnete.), lesometlhano, lesometshela, lesomešupa, lesomeseswai.
Batho ba bararo; šebale fale, go ne ba babedi ba bona.
Lesometshela, lesomešupa, lesomeseswai, lesomeseswai. Go
lokile. Lesomesenyane, masomepedi, masomepedi. Sepelang ka
pela, ka pela ka kgonthe, gobane ga re nyake go boloka…(Ke a
le leboga.)
129 Oo, ke nyaka go bolela gore ka kgonthe ke—ke letetše se
sengwe go direga, le a bona. Ee, mohlomphegi. Se se a kgahliša,
Morena wa rena.
130 Bjale, ke ba bakae ntle fale bao ba se nago karata ya thapelo,
gomme efela o a babja, gomme o nyaka Jesu go go fodiša? E no
phagamišetša seatla sa gago godimo, gore ke kgone go hwetša
kgopolo ya kakaretšo moo bohle le lego, ga o na le karata ya
thapelo, bjale, kae kapa kae ka moagong. Bjale, ge ba sa ba
lokologanya, a re nong go leta motsotso.

131 Beibele e rile, Puku ya Bahebere, gore Jesu Kriste bjale,
gonabjale, ke Moprista yo Mogolo yoo a kgonago go kgwathwa
kemaikutlo amabofokodi a rena. Ke ba bakae ba tsebago seo?Ke
Moprista yo Mogolo bjale yo a kgonago go kgwathwa ke dikwi
tšamefokolo ya rena. Go lokile. Gona ge A leMoprista yoMogolo
bjale, gomme ge A le Moprista yo Mogolo wa go swana yoo A
bilego maabane, o a swana lehono, o tla ba go ya go ile, Moprista
yo Mogolo o dirile—dirile bjang ge yo mongwe a Mo kgwathile?
132 Go bile le mosadi nako ye nngwe yo a bego a etla go kgabola
lešaba la batho, gomme o kgwathile morumo wa kobo ya Gagwe.
Ke ba bakae ba elelwago seo? Gomme yo mongwe le yo mongwe
o be a Mo kgwatha, gomme Jesu o retologile go dikologa, gomme
o rile, “Ke mang a Nkgwathilego?” Gomme yo mongwe le yo
mongwe o e latotše. Mohlomongwe ka go ba—ba batheeletši ba
bagolo bjoo. Yo mongwe le yo mongwe o e latotše. Eupša O rile,
“Yo mongwe o Nkgwathile, ka gore—ka gore Ke a bona gore
bokwala…” Ao ke maatla. Ka mantšu a mangwe, ge nka e
bolela ka mokgwa wo bjale: “Ke fokotše.” Dipono di dira batho
go fokola, le a bona. “Ke a bona gore Ke fokotše.”
133 Gomme Petro o Mo kgadile, Petro o rile, “Gobaneng—
gobaneng, Morena, yo mongwe le yo mongwe o a Go kgwatha,
gomme ka gona O tla go dikologa gomme o re, ‘Ke mang a
Nkgwathilego?’ Yo mongwe le yo mongwe o Go phaphatha ka
magetleng, gomme o re, ‘Seo se be se lokile, Moruti. Ka kgonthe
re thakgetše go Go bona, Mohlomphegi,’ le tšohle boka tše. Yo
mongwe le yo mongwe o a kgwatha, morago o tla go dikologa
gomme o re, ‘Ke mang a Nkgwathilego?’”
134 O rile, “Eupša, yeo e be e le kgwatho ya go fapana.” Le a
bona? “Yo mongwe o kgwathile…” Bjale nameng, O be a ka se
kgone go e kwa, gobane seaparo sa Mapalestina se lekelela go
tlemologa, gomme ke a nagana nako yeo ba bile le seaparo sa ka
fase, kafao se be se ka se be…O be a ka se kgone go se kwa,
nameng. Eupša O e kwele ka Moyeng, gobane mosadi yola o be a
goga go tšwa go Modimo se a bego a se hloka. Le a bona?
135 Modimo ka goKriste o be a le ka botlalo, ka go rena E no ba—
e no ba ka kelo, O bile le Yona ntle le kelo. Le a bona? Bjale, re nno
ba le, re na le meetse a go tlala lehwana go tšwa go lewatlekgolo,
gomme O be a na le lewatlekgolo ka moka. Eupša le a bona,
meetse a go tlala lehwana a na le dikhemikhale tša go swana tše
lewatlekgolo kamoka le nago natšo, eupša e sego feela bontši bja
wona.
136 Kafao, dimpho tše di bewa ka Kerekeng go tliša Kereke go
Modimo go le dira le tsebe, go le laetša se Jesu a se hwetšego ke
phahlo ya lena ya sebele. Ba na le pele…Gomme sa pele go ne
baapostola, baprofeta, barutiši, badiša, baebangedi, gomme tšeo
ke diofisi tša Kereke. Re na le badiša, baebangedi, le baprofeta,
le go ya pele, ka Kerekeng. Tšohle tše di dirilwe, gona go ne



22 LENTŠU LEO LE BOLETŠWEGO

dimpho tše senyane tša semoya tšeo di yago ka Kerekeng, gape,
Bakorinthe ba Pele 12. Eupša bao ke babitšwa ke Modimo,
mebele ye e kgethilwego e rometšwego Kerekeng go tliša Kereke,
go boloka botee, le go bolokaKereke kamothalong le ka lenaneo;
re a e hloka.
137 Bjale, ge Jesu e le Moprista yo Mogolo, gomme a kgona go
kgwathwa ke maikutlo a mabofokodi a rena, o tla tseba bjang
o Mo kgwathile ge A se a dira ka tsela ya go swana A dirilego
morago kua? O tla swanela go dira ka tsela ya go swana, a A ka
se ke? A yeo ke nnete? O tla swanela go e dira, goba A—A ka se be
Moprista yo Mogolo wa go swana. Eupša ge A dira ka tsela ya go
swana A dirilego nako yela, gona o a tseba o kgwathile Moprista
yo Mogolo wa go swana yoo A bilego.
138 Kafao bjale, lena ntle le dikarata tša thapelo, le no thoma
gomme la rapela gomme la re, “Morena, monna yola ga a ntsebe,
ga a tsebe selo ka nna, eupša a nke ke be le tumelo.” Bjale, le
se ke la hlakahlakana, e nong go tla ka setu go Yena, feela ka
tlhomphokgolo, gomme le re, “Morena, ke a dumela, gomme ke
a dumela ke tla kgwatha kobo ya Gago.” Bonang ge eba ga A
retologe thwi gomme a le botša feela go swana le ge A dirile
mosadi yola. Bjale seo, ge A sa dire seo, gona ga se ke Mo emele
gabotse go lena.
139 Gomme fa, yo mongwe le yo mongwe ka go mothalo wola wa
thapelo yoo o tsebago gore ga ke go tsebe, phagamiša diatla tša
gago, ga ke tsebe selo ka wena, bohle go theoga mothalo wola le
a tseba ga ke…Ke ba bakae ntle ka go batheeletši ba tsebago
gore ga ke le tsebe? Phagamišang diatla tša lena. Ga go motho
fa yoo ke mo tsebago, ntle…Ke maswabi go bolela se. Nnete,
ba bangwe ba badiredi ba nka no ba tseba ge ba ka itsebiša
bonabeng. Yena a nnoši ka kgonthe ke kgonago go mo tseba
gonabjale ke Ngwanešu Booth-Clibborn a dutšego thwi fale, yeo
ke nnete, le Ngwanešu Borders, yoo ke motho a nnoši yoo ke
mmonago bjale, ntle le mošemane wa ka godimo fa mo khoneng,
ke yena a nnoši yoo ke mmonago ka moagong ka moka yoo ke mo
tsebago. Eupša Kriste o tseba yo mongwe le yo mongwe wa lena.
140 Bjale, šeba bona ka mothalong wa thapelo. Bjale, ge go be go
le e ka ba eng nka kgonago go e dira go go fodiša, ke be ke tla e
dira. Ge nkabe ke tseba gore go abula ka matolo a ka le go šušula
kotara gohlegohle go dikologa toropokgolo ye mo ka nko ya ka
go be go tla go fodiša, ke be ke tla tlogelela go e dira. Ka—ka
nnete ke be ke tla dira, ka baka la gore ge seo e be e le senyakwa
sa Modimo, ka nnete ke be ke tla se leka. Eupša ga se senyakwa
sa Modimo. Le a bona, Modimo o šetše a rometše Kriste, gomme
Kriste o hwile, O gobaditšwe ka baka la dikarogo tša gago, ka
megogoma yaGagwe o fodišitšwe, gomme selo se rarolotšwe, selo
sa yona bjale ke gowena go e dumela, ke ya gago—ke—ke ya gago.
141 O re, “Ke phološitšwe ngwaga wa go feta, Ngwanešu



RE RATA GO BONA JESU 23

Branham.” Aowa, ke kgopela tshwarelo ya gago, o sa tšwa go
e amogela ngwaga wa go feta, o phološitšwe mengwaga ye
makgolo a lesomesenyane ya go feta ge A ehwa. Le a bona?
Aowa. Le a bona? Gomme le šetše le fodišitšwe, yo mongwe le
yo mongwe wa lena o fodišitšwe ge e sa le morago kua ka nako
yeo. Le a bona, diabolo ga a na le ditokelo tša semolao go go
swara, o no ba mofori. Yeo ke nnete. Gobane Kriste o hlobotše
maatla a mangwe le a mangwe a semolao a bilego le wona ge A—
ge A a tšere go tloga go yena kua Khalibari, le tseba seo, se—se
sekoloto se lefetšwe ka go felela thwi fao. Kafao, selo se nnoši e
no ba wena go dumela se A se boletšego, le go se amogela, le go
swarelela go sona.
142 Bjale, bjale, mo re na le Mangwalo ohle, le se sengwe le se
sengwe, se robetše thwi ntle mo. Bjale, a O tla e dira? Bjale selo
sa go latela, a O tla e dira? Bjale, le bona moo ke emego? Ka go
felela ke ya go hwetšwa mo metsotsong e se mekae moprofeta
wa maaka, goba wa go bolela therešo; Modimo o ya go hwetšwa,
Jesu Kriste wa go swana maabane, lehono, le go ya go ile, goba
Lengwalo le fošagetše. Le a bona?
143 Bjale elelwang, Jesu o rile A ka se kgone go fodiša, re tla tsena
ka go yona bošego bja go fapana, ga se A fodiša, O dirile feela se
Tate a Mmontšhitšego go se dira, se A kgonnego go bona Tate a
se dira. Ke ba bakae ba kilego ba bala seo? Mokgethwa Johane
5:19: “Ga Ke dire selo, ntle le ge Ke bona,” e sego go kwa, eupša,
“go bona Tate a se dira.” Gona go ile gwa swanela go ba pono.
144 Baprofeta bohle ba dirile seo. Ge Eliya a beile se sengwe le se
sengwe ntle kua Thabeng ya Karamele, o rile, “Morena, ke dirile
tšohle tše ka taelo ya Gago.” Se sengwe le se sengwe se beilwe
feela ka tsela ye se dirilego, ka lebaka la taelo ya Gagwe.
145 Bjale, ke nna ngwanabolena, gomme, ngwanešu, kgaetšedi,
nka se be mo ka selo lefaseng bjalo ka mofori. Ke—ke—ke—ke
le rata kudu bakeng sa seo, gomme Modimo o a tseba; go reng
ka Yena? Le a bona? Ke fa. Ke bone dipono ge e sa le ke no
ba mošemane yo monnyane, le na le kanegelo ya bophelo bja
ka mo, le tšohle ka yona, e ile go dikologa lefase. Seswantšho
sa Morongwa wa Morena, Pilara yela ya Mollo, ke ba bakae ba
kilego ba bona seo? A re boneng seatla sa gago. Kgonthe, go ne
bohle…
146 Ga se ba be le ye nngwe gape. Angelus Temple e e tšere yohle,
gomme ba bile le dipuku tša go lekanela go metsotso ye lesome
lebakana la go feta, sekete. Kafao, seo ke sohle ba nago le sona.
Eupša se kaWashington, DC. Ba sa tšo hwetša se sengwe godimo
fa ka California matšatši a se makae a go feta, e be e le sa go
ikgetha kudu o kilego wa se bona.
147 E dira eng? Ge nka hwa bošegong bjo, Kereke e a tseba ke
boletše therešo, Modimo o e hlatseditše. Lefase la saense le a e
tseba, George J. Lacy o rile, “Khamera e ka se tšee saekolotši,

Seetša sela se rathile lense, Se be se le fao.” Le a bona? Šeo
yona ka Washington, DC bjale, le go ya pele. E no ba, ke therešo,
mogwera, ke therešo. Gomme le se dumelele…Bjale, e sego nna,
ga ke selo go dira le yona, le a bona, ke no ba ngwanabolena.
148 Eupša le a bona, ka go lebaka le lengwe le le lengwe, ba
dumeletše dilo tše go feta. Go reng ka lena Makatoliki morago
kua ka Mokgethwa Patrick? Ga se ba ke ba tseba gore o be a le
mang go fihla a hwile. Mokgethwa Francis wa Assisi. Go reng
ka Joan wa Arc? Le mo tšhumile bjalo ka moloi koteng, gobane
o bone dipono le dilo, ba naganne o be a le moloi gomme ba
mo tšhuma koteng, gobane o be a le moprofetagadi wa Modimo.
Le a bona, o be a le Beletsebubu go lena. Morago le epollotše
yona mebele ya baprista bale ba e dirilego gomme le e lahletše
ka nokeng go dira boitsholo. Eupša a nke ke le botše se sengwe,
ka mehla go ka tsela yeo, se a feta, gomme ga le se tsebe go fihla
se fedile. Yeo ke tsela ya go swana go bilego ka Morena wa rena;
ke lebaka le lengwe le le lengwe ka tsela yeo.
149 Bjale, go lena batho fa ka Moya wo wa go ratega, etlang thwi
ka gare gomme le dumele bjale ge re rapela.
150 Tate Modimo, ke na—na nakwana ye kgolo feela bjale.
Makgolo a batho ba dutše fa, ba letile, makgolo le makgolo, le
ke lekga la bona la mathomo. Gomme ke eme fa, ga ke tsebe ke
dire eng, goba ke bolele eng, eupša Wena o tseba dilo tšohle. Ke
a rapela gore O tla nthuša bjale, Morena. Gomme a nke go be
bjalo, gore nka no ineela nnamong go Wena, gomme batheeletši
ba ba ka—ba ka ineela bonabeng go Wena, re ka ineela kudu go
Modimo gore re ka se nagane dikgopolo tša rena beng, eupša re
tla nagana dikgopolo tša Gagwe.
151 Gomme a nke ke ineele kudu go Wena, Morena, gore Moya
wa Gago o tla šomiša dipounama tša ka go bolela, mahlo a ka go
bona, e sego bakeng sa letago la motho, eupša gore batho ba ke
ba tsebe gore Modimo o boloka Lentšu la Gagwe, gomme ke mo
nakong ya bofelo. Gomme a nke ba bantši ba sokologe gomme
ba bantši ba fodišwe. Ka gore re e kgopela bakeng sa letago la
Modimo, Leineng la Morwa wa Gagwe, Jesu Kriste. Amene.
152 Bjale, feela dinakwana di se kae, yomongwe le yomongwe ka
tlhomphokgolo. Bjale, le se sepelesepele, e nong go dula go iketla
ka kgonthe. Šetšang ka tsela ye, rapelang. Bjale, lena ntle le…
Lena ntle fao ba le babjago, bao le sa yego go ba ka mothalong
wa thapelo, e nong go lebelela ka tsela ye, gomme le thome go
rapela bjale.
153 Bjale, mosadi le nna re kopana lekga la mathomo, ke a
thanka, bophelong. Ge seo e le nnete, gore batheeletši ba tsebe
moragorago, feela gore ba bone seatla sa gago, ga ba kgone go
kwa segalontšu sa gago. Le ke lekga la rena la mathomo go
tsoge ra kopana. Nka se tsoge ka tseba mosadi, ga se nke ka
ke ka mmona. Bjale, seswantšho sa Mokgethwa Johane 5 sese,

goba, Mokgethwa Johane 4, monna le mosadi ba kopana lekga la
mathomo lefaseng.
154 Bjale, ge ke eya go mosadi, gomme ka bolela se…
Mohlomongwe o a babja, mohlomongwe ga a dire, ga ke tsebe
gore ke mang, ga ke tsebe selo ka yena. Eupša go ka reng ge ke
ile godimo go yena, gomme ka re, “Kgaetšedi, a o a babja?” O be a
tla re, “Ee, ke a babja.” Ke bea diatla tša ka godimo ga gagwe, ka
re, “Letago goModimo,Modimo o go fodišitše. Amene. E dumele,
tloga sefaleng o hlalala. Dumela gore o fodile.” O tla ba le tokelo
go dira seo, gobane Mangwalo a ruta seo, o šetše a fodišitšwe.
155 Gabotse, seo se tla ba kaone. Gomme seo ke se—seo ke se
Modimo a bego a se dira lebaka la mengwaga, eupša Yena ke
Modimo, O nyaka go tla feela kgauswana gannyane go wena
bjale. Bjale, go ka reng ge Morena a mmotša se sengwe ka
yenamong seo a tsebago gore ga ke tsebe selo ka sona. Gona ge
A tseba se se bilego, ka kgonthe O tla tseba se…Ge A—ge A
ka kgona go go botša se se bilego, o ka kgona go tšea Lentšu la
Gagwe bakeng sa se se tla bago. Ge A ka kgona go utolla tša go
feta, ka nnete, A ka kgona go bolela tša ka moso. A yeo ke nnete?
156 Bjale, o dira selo sa go swana ntle kua, e no be o rapela.
Gomme ka morago ga bošego goba bjalo, ge o bona mohuta
wa pelaelo, o dutše o letile, go makala, tetelo, bona, yeo e tla
tšwelela, gona Moya wo Mokgethwa o tla no ya godimo ga
batheeletši, gomme le tla bona se sengwe le se sengwe se direga
nako yeo. Ke tumelo ya gago ye e e dirago.
157 Bjale, ge mosadi yo le nna, bobedi ka diatla tša rena godimo,
ga se ra ke ra kopana pele ka bophelong, ga se nke ra tsoge
ra bonana seng pele, le ke lekga la rena la mathomo go tsoge
ra kopana, ge Morena a ka botša mosadi yola se sengwe seo se
fošagetšego, goba se sengwe ka yena seo ke sa se tsebego, lena
bohle le tla dumela? A o ka no phagamiša seatla sa gago? E re,
“Ke a dumela, ke—ke a dumela.”
158 Bjale le a tseba e tla swanela go tla ka maatla tsoko, gobane
ga re tsebane seng. Bjale, o ka kgona go ba bjalo ka ge Mofarisei
wa sebjalebjale a bile, wa re ke yo mobe, gona o tla hwetša
moputso woo; gomme o re ke Kriste, boka mosadi mo sedibeng a
dirile gomme o hweditše moputso wa Gagwe.
159 Bjale, go no bolela le yena nakwana feela, gobane ga se nke
ka ke ka mmona. Bjale, sese selo sa go swana ke nagannego O se
dirile go mosadi mo sedibeng. Bjale, o a bona, ke nyaka go bolela
le wena, eupša ka pela ge tlotšo e tsena ka go batheeletši gomme
o thoma go dumela ka pelo ya gago yohle, gona e tla ya ntle fale,
o a bona.
160 Bjale, ga ke nyake o bolele selo, eupša feela ge eba ke nnete
goba phošo go e ka ba eng e boletšwego, gomme o be moahlodi.
Bjale, ge re kopana feela boka Morena wa rena le mosadi mo
sedibeng ba kopane go—go bolela, le go boledišana seng, O

hweditše ka tsela ye nngwe, go sepela ga moya wa gagwe, se
bothata bja gagwe bo bego bo le sona. Ke a dumela Modimo o
mo rometše godimo kua. A ga o dumele seo? Ke a dumela O go
rometše mo, le wena. Nnete, O dirile, ka gore ke ka lebaka le
lengwe gore—gore o tlile.
161 Bjale, ge e ka ba mang a ka lemoga, ge le ka kgona go bona,
gare ga ka le mosadi, go eme Seetša sela, thwi mo bjale, se ya
thwi go yena. Ke yenaMokriste, ke yenaMokriste wa go tswalwa
gape, ke yena. Gomme o tlaišega ka seemo se segolo sa letšhogo.
Yeo ke nnete. Wona maikutlo a tla nakong ya mantšiboa, mohuta
wa thari o a lapa, bofokodi go tšwa mošomong wa gago. Gona o
ne se sengwe gape monaganong wa gago seo ka kgonthe se go
tshwenyago. Yeo ke nnete, a ga se yona? O a dumela Modimo a
ka kgona go e utolla go nna? Ke sehloga. O a dumela Modimo a
ka kgona go mpotša moo sehloga se lego? Se godimo ga letswele.
Bjale, o a dumela gore Modimo o ya go go dira o fole? Ge seo
e le nnete, phagamiša seatla sa gago. Go lokile bjale. Go lokile.
Sepela o e dumela, seo ke sohle se lego go yona…?…ge o nyaka,
kgaetšedi.

Etla thwi mo, kgaetšedi.

Le a dumela ntle kua, lena bohle? Bjale, feela tlhomphokgolo
ka kgonthe.
162 Bjale, seo se be se le go mosadi mo sedibeng, bjale yo ke
monna. Bjale, Filipi o ile gomme a hwetša, goba, Andrea o ile
gomme a hwetša Petro, a mo tliša godimo, goba e ka ba e bile
Filipi a ilego gomme a hwetša Nathaniele, goba ye nngwe ya taba
ya monna, le a bona, boka ka go—ka go tema ya 1 ya Mokgethwa
Johane.
163 Monna, ke a thanka ye ke kopano ya rena ya mathomo. O
kopane le nna nako ye nngwe, go no itsebiša wenamong. Nnete,
ke a thanka seo e bile nako ye nngwe ya go feta, gomme nka se
tsebe selo ka wena. Go lokile, go lokile, gore…Nako ya rena ya
mathomo ya kopano še. A o a dumela gore Modimo yo a bego a le
ka matšatšing a Filipi le Nathaniele o sa le Modimo wa go swana
lehono, Jesu, a phela wa go swana maabane, lehono, le go ya go
ile?
164 GeMorena a ka nkutollela se sengwe seo o tsebago se sengwe
mo go fetilego, boka o dirile, e ka ba eng e bilego. Le a bona, ga ke
tsebe se ke se bolelago, gobane ke—ke dipounama tša ka, eupša
ke Segalontšu sa Gagwe, le a bona, O no e bolela. O a dumela, a
o ka dira, mohlomphegi?
165 Amotho yo mongwe le yo mongwe ka fa o tla dumela ge A ka
dira sa go swana? Go lokile. A nke Morena a e fe. Ke tšwelapele
ke šeditše sešupanako sela. Ke nagana e ka ba ka masometharo
a senyane, le a bona, ke leka go tloša seo monaganong wa ka, le
a bona.

O tlaišega ka kgatelelo ya godimo ya madi. Yeo ke nnete, a
ga se yona? Uh-huh, uh-huh.
166 Bjale, le nagana ke thankile seo? Ke monna yo mokaone. A
re hwetšeng ge eba e be e le. Lebelelang ka tsela ye, go bonagetše
eke, go na le se sengwe gape monaganong wa gagwe, go le bjalo.
Ee, o na le bothata bja pelo. Seo ga se sohle se lego monaganong
wa gagwe, se sengwe gape, go na le yo mongwe ka mo a nago le
kgahlego ka go yena, ke kgona go kwa moya wa bona, o dutše
thwi mo, ee, o tla pele ga gagwe. Ke a bona gore ke mosadi, yoo
ke mogatšago. O a dumela Modimo a ka mpotša se e lego phošo
ka mogatšago ntle kua? O na le seemo sa letšhogo, le lelalegolo,
seemo ka go lelalegolo. Yeo ke nnete.
167 O a dumela? O a dumela Modimo o a tseba monna yo ke
mang? Ge Modimo a ka go botša boka A dirile Simone Petro le
yola, a o tla dumela ka tšohle…? [Ga go selo go theipi—Mor.]…
bohle ka moka ga lena le a dumela? Mna. Ayers. Yeo ke—yeo ke
nnete. Mna. Ayers, eya gae, o amogetše se o se kgopetšego, Jesu
Kriste o go dira o fole.

“Ge o ka kgona go dumela, dilo tšohle di a kgonega.”
168 Mohumagadi a dutšego a aperego roko ye khubedu, thwi ka
pele ga monna yola ka—ka setulo sa bagolofadi fale, a bea seatla
sa gagwe godimo ga difaro tša gagwe, a lebeletšego ka tsela ye,
o na le bothata bja mongetsana, o a dumela Jesu Kriste o tla go
dira o fole? O fodile bjale. O…O kgwathile eng? Moprista yo
Mogolo. Yeo ke nnete. Amene.

E no ba le tumelo, o se belaele.
169 Le a bona, dumela ntle kua, go no swana le ge o dumela mo.
Modimo ke Modimo. Bjale, le a bona, o dijarata tše masomepedi
go tloga go nna, ga ke tsebe mosadi, ga se ka ke ka mmona. Ge
seo e le therešo, šišinya seatla sa gago, kae kapa kaemohumagadi
a bego a le gona. Le a bona, šole yena thwi fale. Bjale, ga se nke
ka ke ka mmona, ga ke tsebe selo ka yena, eupša Modimo o tseba
ka ga gagwe.
170 Go na le se sengwe gape se diregilego fale ka nako yeo. Ya,
mohumagadi o a lla, o bile le bothata bja mongetsana, le wena.
Ke mohumagadi a dutšego fale ka ye nnyane, ya go lebega bolou,
a dutšego ka mokgwa wo…Go lokile. Yeo ke nnete. Ga ke go
tsebe, a ke a dira? Ge seo e le nnete, šišinya seatla sa gago—diatla
ka mokgwa wo go batho, ba a tseba ga ke go tsebe. Bothata bja
gago bja mongetsana bo fedile. Ge diabolo yola a mo tlogetše, o
be a goeletša bakeng sa kgaogelo, gomme ke ka lebaka leo yola
a goeleditšego ntle fale. Le bona se e se dirilego? Bo le tlogetše
bobedi bja lena. Bjale, sebakeng sa leswiswi godimo ga lena, ke
seetša godimo ga lena, bobedi le fodišitšwe. Jesu Kriste o le dira
le fole.

171 Ke ba bakae ba dumelago go Yena bjale? Nnete. E no ba le
tumelo. O se belaele. Jesu Kriste, wa go swana maabane, lehono,
le go ya go ile.
172 Ntshwarele. Ga re tsebane seng, Modimo o a re tseba bobedi.
Ge Modimo a ka nkutollela bothata bja gago, a o tla ntumela go
ba mohlanka wa Gagwe, gomme ke bolela therešo, ke bolela ka
Yena? Ke—ke rata batho, gomme ke ka lebaka leo ke lego fa, go
leka go thuša. Gabotse, o tšhogile ka kgonthe, ga o kgone le go
ja. O na le…Yeo ke nnete, ke therešo, yeo ke nnete. Gomme ka
gona o na le se sengwe sa phošo ka maoto a gago, gape. O be o
ewa, a ga se wa dira? Yeo ke nnete. Yeo…O a dumela O ya go
go dira o fole bjale? E no tloga sefaleng o hlalala, go tla be go
fedile…?…Morena o tla go fodiša. Amene.

“Ge o ka kgona go dumela!”
Re basetsebane seng sa rena,Morena Jesu o a re tseba bobedi,

a ga A dire?
173 Ke duma gore nka kgona go hwetša tumelo yela boka yeo
bošego bjo bongwe le bjo bongwe mo bošegong bja mathomo bja
kopano. Seo se a makatša! E no tšwetša yeo pele.
174 Bothata bjola bja lehlakore o nago nabjo, godimo kua
mafelelong a mothalo, ge o dumela ka pelo ya gago yohle, bo a
go tlogela. O a e amogela? Go lokile. Emelela ka maoto a gago,
emelela gomme o e amogele. Bothata bo tlogile lehlakoreng la
gago bjale, o ka kgona go ya gae, wa fola. Modimo a go šegofatše.
Amene.
175 Sepetlele ke selo sa go befa, a ga se sona? Ke a bona o bile
ka sepetlele. O na le bothata bja pelo, kgatelelo ya godimo ya
madi. O a dumela o ya go fola bjale? Go lokile, Mdi. Laughlin,
o ka kgona go ya gae gomme wa fola. Go lokile. Modimo a go
šegofatše…?…E no ya ka tsela ye, gomme o fole. O tsebile
bjang o be o le mang? Gobane ke Yena Modimo.

Go bjang? Re basetsebane seng sa rena, a ga se yona?
176 Bjale nakwana feela, se sengwe se diregile. Go na le
lekgarebe le ememo, go feta yoo. Ke swanetše go šetša, Ke Seetša.
Bjale, feela felotsoko ka go batheeletši. Ee, thwi morago godimo
fa, diphaele. Mohumagadi a dutšego fale, a o a dumela gore
Modimo o go dira o fole, ka diphaele, a dutšego thwi morago
ka morago ga setulo sa bagolofadi fale, le mohuta wa ka gare
go kgabola fa go la nngele fale, a dutšego fale? O a dumela gore
Modimo o tla go dira o fole? Emelela ka maoto a gago, gomme o
e amogele. Go lokile, eya gae, go fedile. Jesu Kriste o dira…

O kgwathile eng? Moprista yo Mogolo.
177 Re basetsebane seng sa rena. O a dumela gore Modimo o a
tseba gore o mang gomme o tseba tšohle ka wena? Gomme o a
dumela A kampotša se bothata bja gago e lego? A go tla go thuša?

178 O dutše thwi morago go kgabaganya godimo ga setulo se, o
rapela ka bothata bjola bja mogolo, o dutšego fale. A o a dumela
Jesu Kriste o go dira o fole, mohumagadi? Emelela ka maoto
a gago ge o e dumela. Go lokile. Šišinyetša seatla sa gago go
Modimo gomme o re o a e amogela. Go lokile. Bothata bja gago
bja mogolo bo go tlogetše bjale, o ka kgona go ya gae gomme wa
fola.
179 Gabotse, yeo ke tsela go e dira. Ke…O boletše eng fale? O
rile, “O Jesu!” gona o be a rapela. O be o rapela, “Modimo, a nke
a mpitše.” A yeo ke nnete? O dutše thwi morago kua. Gabotse,
o bile le atheraithisi, gomme o bile le bothata bja sabohloko.
Yeo ke nnete. Ge seo e le nnete, emelela ka maoto a gago bjale.
O ka kgona go ya gae, go fedile, atheraithisi ya gago e ile.
Mokgwatebelelo wa gago go Modimo o go dira o fole.
180 Ke kgopela e ka bamangwa lena, e ka ba kae ka fa go dumela
ka pelo ya gago yohle gonabjale. Woo ke Moya wo Mokgethwa.
Ge yoo e se Jesu Kriste, wa go swana maabane, lehono, le go ya
go ile, ga ke tsebe Lengwalo.
181 O dumela Morena, kgaetšedi, ka pelo ya gago yohle? O a
lemoga se sengwe se a direga. O a bona? Maikutlo ale, ale a
mabose ka kgonthe, maikutlo a botho, a ga se nnete? Ge seo e
le nnete, phagamiša seatla sa gago gore batho ba kgone go bona.
Bose ka kgonthe le botho, gobane gare ga ka le wena, Morongwa
yola wa Morena šole, Seetša sela. O na le sehloga, sehloga seo se
ka hlogong ya gago, o a tšhoga. Ge Modimo a ka mpotša ke wena
mang, a o tla ntumela…? O se ke—o se ke wa belaela, dumela.
Mdi. Boyle, eya gae, Jesu Kriste o tla go dira o fole. Eba le tumelo
ka go Modimo.
182 O nyaka go ya go ja selalelo sa gago? Alesa yela ya kgale e
ile. Eya pele tseleng ya gago o hlalala, o re, “Ke a Go leboga,
Morena.”
183 Etla mohumagadi. O boifa eng? Tšohle di tšhogile. Gabotse,
e no tla nako yela ya nako bakeng sa bophelo bja gago. E—e ya
go go tlogela bjale. Eya gae gomme o fole, Jesu Kriste o go dira
o fole, e no ba le tumelo.
184 Etla mo, mohlomphegi. O na le bjo bongwe bja bolwetši
bja kotsi kudukudu bo lego gona, bothata bja pelo. Eupša a o
a dumela Modimo o tla go dira o fole? Gabotse, phagamišetša
seatla sa gago godimo, o re, “Ke a e amogela.” Leineng la Jesu
Kriste, sepela gomme o fole.
185 Etla. Oo, nna! Asma, a o a dumela Modimo o tla go dira o
eme le asma? Go lokile, eya pele tseleng ya gago gomme o fole.
Eya o hlalala, o re, “Ke a Go leboga, Morena.”
186 Go lokile. Moriti wo moso o godimo ga mosadi, kankere.
O a dumela Modimo o tla go fodiša kankere, a go dira o fole?
Phagamišetša diatla tša gago godimo, amogela Jesu. Eya pele
tseleng ya gago o hlalala, o re, “Ke a Go leboga, Morena Jesu.”

Yeo ke tsela ya go e dira. Go lokile. Dumela ka pelo ya gago yohle.
Go lokile.
187 Go lokile, etla, kgaetšedi. Bothata bjoo bja mokokotlo bo
go tlogetše ge o etla godimo sefaleng. E dumele gomme o no
tšwelapele o sepela, o dumela Modimo, o tla ba gabotse. Amene.
O se belaele bjale, sepela o dumela.
188 Bja gago le wena, morwa. O e dumela ka pelo ya gago yohle?
E no thoma go hlalala fao, gomme e tla ya thwi ka ntle ga
mokokotlo wa gago gomme o fodile. Leboga Modimo.
189 Etla o dumela ka pelo ya gago yohle. Oo, nna! Lesea šele
le apešitšwe ke moriti ka lehu ka kankere. A o a dumela gore
Modimo o tla e fodiša, ngwanešu? Etla mo.
190 Sathane, wena moya wo mobe, re a go hlohla bošegong bjo
ka tumelo, Kereke ye kgolo ye, ye e lopolotšwego ya Modimo e
eme mo, o senotšwe, o diabolo, gomme re a go laela ka Leina la
Jesu Kriste, Morwa wa Modimo yo a phelago: Etšwa go ngwana
yo!
191 E dumele. Amene. O se belaele, lesea le tla fola. E no dumela
ka pelo ya gago yohle. O a bona? O tla e dira.
192 Go lokile. O golofetše gannyane ka seo, eupša, selo sonasona
ke bolwetši bja gago bja swikiri o bo boifago. Eupša o a dumela
Modimo o tla go dira o fole? Go lokile. Eya pele tseleng ya gago,
o hlalala nako yeo, gomme yohle e tla ba ntle gomme e ile gomme
o tla ba gabotse, ge o ka dumela.
193 Bjale, o a tseba o lebane le karo ka serurugi sela, eupša a o a
dumela gore Modimo o tla go fodiša? Go lokile, eya pele tseleng
ya gago o hlalala, o re, “Ke a Go leboga, Morena Jesu,” gomme
dumela
194 Bjale ke nyaka go le botšiša se sengwe: Ge ke boletše bolwetši
bja swikiri go monna yola, go bile se sengwe sa go segiša se
diregile go wena, a e be e se sona? ge ke be ke bolela seo. E no
tšwelapele, eya pele o dumela, ge o dumela ka pelo ya gago yohle,
le wena o ka dirwa go fola. Modimo a go šegofatše.
195 Bjale mosadi šo o apešitšwe ke moriti go iša lehung, kankere.
Ya. Yeo ke nnete. O a e dira. Go lokile, a o a dumela gore Modimo
o tla go fodiša?
196 Morena Modimo, etla ka maatla a tsogo ya Morwa wa Gago
Jesu gomme o dire mosadi yo a fole. Ke kgopela se, Leineng la
Jesu Kriste. Amene.
197 (Ke masomepedi go ya go lesome. Ke a le leboga. Oo, nka se
kgone go leta. Re tla—re tla—re tla ba tliša bohle godimo, ra ba
tliša gosasa bošego.)
198 Ke ba bakae ba dumelago ka pelo ya lena yohle? Ge o ka tsoge
wa dumela, o a dumela bjale. A yeo ke nnete? Le a dumela bjale.
Bjale, ke nyaka go le botša se Lengwalo le se bolelago. Bjale, lena

bohle, go nna, le lebega o ka re e no ba mohuta wa leuto ntle kua.
Le ka eleletša, ge pono e tee e dirileMorwawaModimo go fokola,
go reng ka nna? Ke ka lebaka leo ke hlatholotšego Lengwalo lela
nakwana ya go feta, “Bontši go feta bjo le tla dira.” Le a bona? E
sego ye megolwane, gobane go ka se kgone go ba ye megolwane,
feela bontši. Ke mogau wa Gagwe woo o re matlafatšago.
199 Bjale, sese se A se boletšego ka go—ka go tswaleleng ga
bodiredi bja Gagwe, ge A be a tlogela lefase gomme a roma
Kereke ya Gagwe: “Eyang ka lefaseng lohle, gomme le rere
Ebangedi go sebopiwa se sengwe le se sengwe.” Le tseba
Lengwalo, Mokgethwa Mareka 16.
200 Bjale, O rile, “Maswao a a tla latela bona ba ba dumelago.”
Ke badumedi ba bakae ba lego ka mo? “Maswao a a tla latela
bona ba ba dumelago: Ge ba bea diatla tša bona godimo ga
balwetši, ba tla welwa ke maruru.” Ge Modimo a ka boloka
tshepišo ye, O tla boloka tshepišo ye nngwe le ye nngwe, ke Yena
Modimo. A ga le dumele seo?
201 Bjale, ke nyaka yo mongwe le yo mongwe wa lena batho bao
le babjago go phagamiša seatla sa gago, motho yo mongwe le
yo mongwe yoo a babjago, phagamiša seatla sa gago. Bjale, yo
mongwe yo a nago le diatla tša bona godimo, beanang diatla tša
lena godimo ga lena seng bao le babjago, e no beanang diatla
tša lena godimo ga seng sa lena bao le babjago. Yo mongwe
godimo ga setulo sa bagolofadi kua, godimo—godimo ga setulo
sa bagolofadi kua. Wena, ge o ka no dumela, o ya go bona se
sengwe se direga boka ga se nke wa ke wa se bona pele, ge le ka
no e dumela.
202 Bjale, lebelela, o se ithapelele wenamong, aowa, o rapelela
moisa wa go latela, moisa wa go latela o a go rapelela. O a bona?
O rapelela motho yo o nago le diatla tša gago godimo ga gagwe,
gomme yo a nago le diatla tša bona godimo ga gago o tla be a
go rapelela. Bjale, ke tla le rapelela bohle fa, gomme sehlopha
se segolo se sa badiredi se tla rapela, gomme morago, le tla bona
letago la Modimo.
203 Bjale ke a ipotšiša, ge le sa ne diatla tša lena go lena seng
fa, ge go ka ba…? Ke badiradibe ba bakae ka moagong wo ba
sego ba ke ba amogela Jesu ba ka nyakago go e dira gonabjale,
le dumelago gore Kriste o mo, a le ka no ema ka maoto a lena
motsotso feela, a re le rapeleleng? Badiradibe ba ba sego ba
dumela go Morena Jesu Kriste, gomme le a tseba gore bjo ke
Bogona bja Gagwe, gomme lena, bakgelogi, eng kapa eng o lego
yona, a o ka no ema ka maoto a gago nakwana feela, lena ba le
nyakago go amogela Kriste ka nako ye?
204 Modimo a go šegofatše. Emelela. Yo mongwe gape bjale?
Modimo a go šegofatše, morwa. Go lokile, yo mongwe gape?
Modimo a go šegofatše. Yo mongwe? Emelela ka maoto a gago, o
re, “Bjale ke nyaka go amogelaKriste bjalo kaMophološi wa ka.”

Emelela ka maoto a gago, kae kapa kae ka moagong. Modimo a
go šegofatše morago fao, mohlomphegi. Yo mongwe? Modimo a
go šegofatše. Modimo a go šegofatše, kgaetšedi. Yeo ke nnete. Yo
mongwe? Re nyaka go bona ke ba bakae ba tla tlago go Kriste.
205 Lebelelang, Moya wo Mokgethwa, ke be ke thoma go dira
thapelo bakeng sa balwetši, gomme Moya wo Mokgethwa o
rile go nna, “Bitša bona badiradibe.” Moisa yo moswa a emego
morago kua, ke tseba bjang gore e ka no ba modiredi yo a tla
tšeago Ebangedi? Le a bona? Ga ke tsebe. O no swanela go
obamela Moya wo Mokgethwa.
206 Ema, e ka ba mang a nyakago go amogela Kriste ge Bogona
bja Gagwe bo le fa ka mokgwa wo. O ka se tsoge wa ba
bokgauswana e ka ba bofe go Yena, go fihla o Mmona sefahlego
ka sefahlego. Emelela. Modimo a go šegofatše, morwa. Modimo a
go šegofatše.Modimo a go šegofatše, kgaetšedi. Yomongwe gape?
Emelela, o re, “Nna bjale, bjo ke bošego bja mathomo, eupša ke—
ke nyaka go Le amogela, ke nyaka Kriste go tla go nna. Ke a
dumela O fa, gomme ke a tseba ge A tseba pelo ya ka le go tseba
diphiri tša pelo ya ka, Ke Jesu wa go swana yo a phetšego ka
matšatšing a a fetilego. Ke Mo nyaka bakeng sa Mophološi wa
ka gonabjale. Ke—ke nna wa kereke, eupša ka kgonthe, ga se nke
ka ke ka phološwa, Ngwanešu Branham, ke nyaka go ema, ke re
ke nyaka go phološwa, go tswalwa gape, go tlatšwa ka Moya wa
Gagwe. Ke a O nyaka bjale.” Emelela. Mang gape? Ge re sa letile,
feela nakwana.
207 Se se ka no ra phapano gare ga lehu le Bophelo go wena,
mogwera, o se dumelele se go feta. Modimo o dira dilo tše bakeng
sa letago la Gagwe. Yomongwe gape? Yomongwe gape, feela pele
re rapela? Go lokile. Modimo a go šegofatše, moragorago fale ka
morago, ke a e bona, boka lapa le eme. Modimo a go šegofatše,
moisa yo moswa, seo se kaone kudu. Modimo a go šegofatše,
morwa mošemane, seo se kaone kudu. Modimo a go šegofatše,
mošemane yo monnyane.
208 A seo ga se tlabe? Bona, bašemane ba bannyane ba godimo
fa, ga ba fete lesome, ba bogolo bja mengwaga ye lesomepedi.
209 Le re, “Ga ba…”
210 Oo, ee ba a dira! “Lesang bana ba bannyane go tla go Nna,
gomme le se ke la ba thibela, Mmušo ke wa ba babjalo.” Dipelo
tša bona tše nnyane ga se tša gogwa go kgabola dilo tše ntši kudu
gabjale, ke ba boleta, gomme ba ka kgona go amogela Kriste
gabonolo. Moya o a kokota, gomme tšohle ba tsebago go di dira
ke go re, “Ee, Morena.” Ke rata baisa bale ba bannyane bao ba
dirago seo.
211 Go lokile. E ka ba mang gape feela pele re rapela bjale? Ke
bona mothepana godimo fa, le—le lesogana le lekgarebe morago
ka morago. Ke a go bona moragorago kua, le mosetsana yo
moswa. Seo se kaone. Modimo a go šegofatše.

212 Go lokile. Bjale beanang diatla seng sa lena, lena bao le
babjago. Bjale, lena ba le amogetšego Kriste bjalo ka Mophološi
wa sebele, ka pela ka morago ga thapelo ye, ke nyaka le tle
godimo fa le go ema go dikologa aletara moo re ka le rapelelago.
Morena a le šegofatše.
213 Bjale a re rapeleleng balwetši, yo mongwe le yo mongwe,
dihlogo di inamišitšwe. Bjale, rapelela motho wa go latela bjale,
feela boka o nyaka ba go rapelele. Bogona bja Gagwe, Moya wo
Mokgethwa o sepelago ka moagong o tseba pelo ya gago. Ikwele
Bogona bja Gagwe bja letago.
214 O Morena, Mohlodi wa Magodimo le lefase, Mothomi wa
Bophelo bjo Bosafelego, Mofi wa mpho ye nngwe le ye nngwe
ye botse, a nke Moya wo Mokgethwa wa Gago o tle ka go batho
ba feela bjale, re a tseba O ka moagong. Gomme nako ye nngwe,
ba letše ka moriting wa monna yo a bitšwago Petro, gomme ba
fodišitšwe; ba tšere dithethwana le disakatuku go tšwa mmeleng
wa yo mongwe, gomme ba fodišitšwe.
215 O Morena, a nke e tsebe bjale, e sego feela moriti, eupša
Bogona bja Moya wo Mokgethwa bo feta godimo ga batho ba.
Morongwa yo mogolo yola wa Modimo o sepela go dikologa
godimo ga batheeletši ba mo, a fologela ka dipelong tšeo di tlago
theeletša, gomme tša dumela. A nke go be, Morena, bošegong
bjo, gore bohle ba ke ba tsebe gore Bogona bja Gago bo fa. Le
ke leswao, a nke San Jose e le dumele gonabjale, Morena, gore
ke leswao la nako ya bofelo, gomme re fa mo bofelong bja tsela,
gomme Jesu Kriste, wa go swana maabane, lehono, le go ya go
ile o fa go direla ditlhoko tša bona.
216 Sathane, o lahlegetšwe ke go tlimarela ga gago, etšwa fa!
Leineng la Jesu Kriste, re a go laela, bjalo ka Kereke ya Modimo
yo a phelago: Etšwa go batho ba! Jesu Kriste o go fentše, gomme
re ema bjalo ka bahlanka ba Gagwe re direla ka mpho ye e
tlišitšwego ke Morongwa. Etšwa! Leineng la Jesu Kriste, tlogela
batho ba!
217 Ka diatla tša lena godimo ga lena seng bjale, yo mongwe le
yo mongwe wa lena yoo a kgonago go amogela phodišo ya gago,
gore yo mongwe o go rapeletše, o dumela bjale gore Lentšu la
Modimo ke therešo: Ke kwalakwatša yo mongwe le yo mongwe
wa lena go fola Leineng la Jesu Kriste. Bjale, ge o e dumela, ema
ka maoto a gago bjalo ka bopaki. Modimo a go šegofatše. Yeo ke
nnete. E no lebelela! Yeo ke tsela ya go e dira. Amene, amene,
amene. Semaka! Semaka! Yeo ke yona. Yeo ke yona. Modimo a
le šegofatše. Yeo ke nnete. O sa nno ema. Lebelelang moo lešaba
le fodišitšwego ka nako e tee. Amene. Lebelelang seo! Tumišang
Modimo! Oo, seo se kaone, seo se kaone. Ba sa emelela.
218 Go lokile. Ge, le sa eme fale, phagamišang diatla tša lena,
gomme a re opeleng pina ye: “Ke a Mo rata, ke a Mo rata, gobane
O Nthatile pele.” Yo mongwe le yo mongwe bjale. Le a tseba ke

eng? A re fetoleng yeo, “Ke tla Mo tumiša, ke tla Mo tumiša.” Go
lokile. “Tumišang Kwana ye e bolaetšwego badiradibe.” Yeo ke
ye re nyakago go e opela. Yo mongwe le yo mongwemmogo bjale.
Go lokile.

Ke tla Mo tumiša,
Phagamišetšang diatla tša lena godimo ge le e ra.

Ke tla Mo tumiša,
Tumišang Kwana ye e bolaetšwego badiradibe;
Mo feng letago lena batho bohle,
Ka gore Madi a Gagwe a hlatswitše go tloša
patso ye nngwe le ye nngwe.

Ke tla Mo tumiša, ke tla Mo tumiša,
E no phagamišetšang digalontšu tša lena godimo, le tumiša.

Tumišang Kwana ye e bolaetšwego badiradibe;
Mo feng letago lena batho bohle,
Ka gore Madi a Gagwe a hlatswitše go tloša ye
nngwe le ye nngwe…

A re inamišeng dihlogo tša rena bjale ge re sa e hama.
219 Ge ba sa Mo tumiša, bjale, wena yo a phagamišitšego seatla
sa gagwe, le lena bakgelogi, etlang tlase mo motsotso feela.
Emang kgauswi. Ke le nyaka godimo fa kgauswi, gore ke kgone
go rapela le lena, etlang thwi pele go theoga. Lena ba le
phagamišitšego diatla tša lena, sepelelang thwi tlase mo, etlang
tlase aletareng nakwana feela. Yeo ke yona. Etlang thwi ntle,
etlang fase, feela nakwana, ke nyaka go le rapelela thwi fa, ka
bonna. Ke ya go ba le karabo go lena ka Letšatši la Kahlolo, ke
nyaka go bona gore le tla ntle mo. “Yo a tla Mpolelago pele ga
batho, yena Ke tla mmolela pele ga Tate wa Ka le Barongwa ba
bakgethwa.” Bjale sepelelang thwi ntle, etlang thwi fase. Agaa.
Agaa. Bjale ba tla thwi fase.
220 Bjale, lena bao…Ebile le ge o se wa phagamiša seatla sa
gago, etla fase, go le bjalo, ge o ikwela gore o nyaka go tla fase,
gomme o tle go Kriste, etla bjale.

Ke tla Mo tumiša, ke…(Modimo a go
šegofatše, hani, seo se kaone.)

…Mo tumišeng,
Tumišang Kwana ye e bolaetšwego badiradibe;

O ka Bogoneng bja Moya wo Mokgethwa bjale, e sego
ngwaneno, Moya wo Mokgethwa.

…letago lena batho bohle,
Ka gore Madi a Gagwe a hlatswitše go tloša
patso ye nngwe le ye nngwe.

Ke tla tumiša…
E no tšwelapele o etla. Yeo ke nnete. Re tla tšwelapele re

letile. O no tšwelapele o etla.



RE RATA GO BONA JESU 35

…tla Mo tumiša,
Etla pele, soulo e tee e tura mafase a dikete tše lesome. Etla

thwi pele, moisa yo moswa.
…bolaetšwe badiradibe;
Mo feng letago…

221 Mo fe bophelo bja gago ge o nyaka go Mo fa letago. Etla,
ineele wenamong go Yena, ineele. Moya wo Mokgethwa wo
mogolo, Letseka la Modimo le tseba tšohle ka wena.

…kgole patso ye nngwe le ye nngwe.
Ke tla Mo tumiša,

Oo, seo se kaone, nno tšwelangpele le etla godimo.
…tla Mo tumiša,
Oo, tumišang Kwana ye e bolaetšwego
badiradibe;

Mo feng letago lena batho bohle,
Ka gore Madi a Gagwe a hlatswitše go tloša…

222 Bjale, yo mongwe le yo mongwe tlhomphokgolo ka kgonthe
nakwana bjale. Bjale, lena batho ba le emego mo, ba le tlilego
go Morena Jesu, seo ke selo se segologolo o kilego wa se dira ka
bophelong bja gago, woo ke mosepelo wo mogologolo o kilego
wa o dira. Bjale lebelelang, ke therešo. Kankere e tlogetše sefala
se go batho bošegong bjo, ge mašego a feta, le tla bona dihlotša,
difofu, digole, ba go omelela, se sengwe le se sengwe se fodišwa
mo, ka mehla se gona, Morena o dira seo, eupša o dirile se
segolwane go feta seo. Fao…O a bona, o tla godimo mo, o
phagametše godimo, go ya ka saense, o robile melao ya saense, o
phagamišitše diatla tša gago pele, seo se roba molao wa saense,
gobane o swanetše go bea diatla tša gago fase, kgogedi ya lefase
e se swara fase. Eupša go na le moya ka go wena o dirilego
sephetho, o phagamišitše seatla sa gago, o rile, “Ee, ke nyaka
Kriste.”
223 Bjale, le a bona, e be e le eng? Jesu o rile, “Yo, yo a kwago
Mantšu a Ka, gomme a dumela go Yena yoo a Nthomilego, o ne,”
lebaka la bjale, “Bophelo bjo Bosafelego, gomme a ka se tsoge
a tla Kahlolong, eupša o fetile lehung go ya Bophelong.” Jesu o
boletše seo. Re mo go le thuša, re a le rata, le dikgaetšedi tša
rena, le banešu ba rena. O dirile sephetho se segologolo seo e ka
ba mang a ka se dirago, ke go tla go Kriste. O tlile fa: “Yo a tla
tlago go Nna, Yo a tlago go Nna, Nka se mo rakele ntle le ka
mokgwa ofe.” O wa Modimo bjale, o wa Gagwe.
224 Bjale e nong go inamiša dihlogo tša lena, gomme a re
rapeleng. Gomme re ya go kgopela Modimo…Gomme rapelang
ka tsela ya lena beng. Bjale, dibe tša gago, e no Mmotša o kwa
bohloko bakeng sa tšona. Bjale, O…Ge o emeletše, ge o eme,
gore o…Ge o kaMo emela, O tla go emela. Le a bona? Go fedile.
Bjale a re inamišeng dihlogo tša rena gomme re rapele bjale.

225 Morena, tše ke diala tša go kgobokana bošegong bjo, ka
diphodišo tšeo di diregilego, bana ba bannyane le batho ba go
babja ba ba fodišitšwego, makgolokgolo a bona, Morena. Go na
le ba bantši mo ba ba bego ba tlaišega ka bothata bja pelo le
malwetši a go fapana, bao ke nago kgonthe ba fodišitšwe feela
dinakwana di se kae tša go feta; ke ikwetše kgatelelo ye kgolo
yela e tloga, gomme ke a tseba ba fodišitšwe. Gomme ke rapela
Wena, Tate, go ba boloka ka khutšo.

226 Gomme bjale, ba ba a tla, Morena, bakeng sa phološo ya
disoulo tša bona, ba be ba kgodišegile ge ba bona leswao la
Mesia, leswao la Bomesia le šoma ka go batho ba Gagwe, go
netefatša gore O na le rena, “Ke tla ba le lena, ebile ka go lena go
fihla bofelong bja lefase.” Ba swarele, Morena, go sebe se sengwe
le se sengwe. Ke a tseba O dirile, gobane, “Ga go—ga go—ga go
motho a ka tlago go Nna, ntle le ge Tate wa Ka a mo goga pele.”
GommeTate o boletše le batho ba, gommeba a tla. Bjale,Morena,
ke ba neela go Wena bjalo ka diala tša mogau wa Gago. Bjale, ke
dimpho tša lerato tšeo Modimo a Go filego. O tla ba boloka ka
khutšo ye e phethagetšego, bao pelo le monagano di dutšego go
Wena.

227 Bjale efa, Morena, gore dibe tša bona di tla lebalelwa,
tša hlatswiwa, a nke ba tšee lefelo ka kerekeng ye botse, ba
kolobetšwe ka go tumelo ya Bokriste, gomme ba sepele ka
morago ga bokgethwa bja Gago go tloga bjale go ya pele. E fe,
Tate. Ke ba Gago bjale. Ka Leina la Jesu.

228 Ge le sa ne dihlogo tša lena di inamišitšwe, yo mongwe le yo
mongwe wa lena bjale yoo a nyakago go amogela Kriste bjalo
ka Mophološi wa gago wa sebele, re dumela gore O go lebaletše
dibe tša gago tšohle, wena yo a emego kgauswi, phagamišetša
seatla sa gago godimo, o nyakago go…Modimo a go šegofatše.
Yeo ke nnete. Yeo ke nnete. Modimo a go šegofatše. Se, ka go
felela, sohle, sehlopha ka moka se amogetše Morena Jesu bjalo
ka Mophološi wa bona wa sebele.

229 Go na le bašomi le lena bao ka kgonagalo ba tla bago le
sekgoba fa bakeng sa Moya wo Mokgethwa. Nka go eletša, bjalo
ka modiredi wa Ebangedi, eya thwi ka kamoreng kua, moo re
ka go fago ditaelo ka fao o ka amogelago kolobetšo ya Moya wo
Mokgethwa. Thwi go la nngele fale, yo mongwe o etapele tsela
fale, le go ya thwi ka go kamora ye ya lehlakore fa bjale, moo re
phatlalatšago batheeletši, le go ba le lena ka fale gore re kgone
go le laela.

230 Morago tšoena tše dingwe tša dikereke tše. Ge nkabe ke be
ke dula mo, ke be ke tla ba yo mongwe wa dikereke tše. Banna
ba ba emela tlwa se ke se dumelago, ba be ba ka se eme fa ge ba
be ba sa dire. Ke banna baModimo, gomme ba mo ka morero wo.
Modimo a le šegofatše bjale, yo mongwe le yo mongwe wa lena.

231 Go lokile. Go batheeletši ka moka bjale, inamišang dihlogo
tša lena, yomongwe le yomongwe ntle kua ka nageng, inamišang
dihlogo tša lena bjale bakeng sa thapelo. 

